Гуырдзыстоны закъон
Æмбæстагон актты тыххæй  
 (2024 азы 1-аг майы уавæрæй)

Сæр  I. Иумæйаг уагæвæрдтæ 
    Статья 1. Закъоны нысан  
Ацы закъоны нысан у æмбæстагон актты регистрацийы æмæ хыгъдмæ бахасты иууон системæйы формирад.  
    Статья 2. Закъоны регулирады сферæ  
Ацы закъон бæлвырд кæны æмбæстагон актты хуызты, уыдон регистрацийы, æмбæстагон акты фысты ивынады, бараст кæныны, æфтуаны бахæссыны, æмбæстагон акты ногæй регистра​цийы, райгуырды æмæ амæлæты æмбæстагон актты фыстыты тыхсæфтыл баныма​йыны, райгуы​р​ды æмæ амæлæты регистрацийы, афтæ-ма гоймаджы бæрæггонд рæстæджы æмæ ситуацийы райгуырды æмæ амæлæты юридикон нысаниуæджы уæвæг фактты бæлвырд кæныны дæр, æмбæс​тагон акты регистрацийы бæлвырдгæнæн документы алæвæрды сæйраг уавæрты æмæ æмбæстагон актты сферæйы барджын органты.

    Статья 3. Терминты æмбарынад
Ацы закъоны нысæнттæн, уым спайдагонд терминтæн ис ахæм нысаниуæг:  
а) æмбæстагон акт – ацы закъонæй æркастгонд юридикон нысаниуæджы уæвæг факт: райгуырд, фыдиуæг сбæлвырд кæнын, кæнгæ хъæбул, æмкъайад, æмкъайады ахицæн кæнын, номы кæнæ/та мыггаг фæивын, амæлæт;   
б) æмбæстагон акты фыст – индивидуалон административон-барадон акт, кæцы бæлвырд кæны ацы закъонæй æркастгонд юридикон нысаниуæджы уæвæг факты;   
б1) æмбæстагон акты материалон фыст – æмбæстагон акты фыст, кæцы арæзт у уый сарæзты рæстæджы архайгæ Гуырдзыстоны закъондæттынадмæ гæсгæйæ, материалон формæйæ (къухæй​фысты хуызæй кæнæ специалон компьютерон программæйы спайдайæ) æмæ кæцыйы аразгæйæ квалифицирон электрон къухфыстæй кæнæ/та штампæй бæлвырдгонд нæу;  
б2) æмбæстагон акты электрон фыст – æмбæстагон акты фыст, кæцы электрон формæйæ уæвы (электрон документ) æмæ Гуырдзыстоны закъондæттынадæй сфидаргонд фæткæй у сбæлвырд​гонд квалифицирон электрон къухфыстæй кæнæ/та штампæй;  
б3) æмбæстагон акты материалон фысты электрон фотокъопи – æмбæстагон акты материалон фысты фотокъопи, кæцы квалифицирон электрон къухфыстæй кæнæ/та штампæй у сбæлвырд​гонд; 
в) æмбæстагон акты регистраци – паддзахады интерестæм гæсгæйæ, физикон гоймаджы мулкон æмæ сæрмагонд æнæмулкон барты хъахъхъæды нысанæй ацы закъонæй æркастгонд юридикон нысаниуæджы уæвæг факты регистраци; 

г) æмбæстагон акты регистрацийы æвдисæндар – барлæвæрд органы рдыгæй æмбæстагон акты фысты бындурыл лæвæрд документ, кæцы бæлвырд кæны æмбæстагон акты регистрацийы; 

д) ивынад æмбæстагон акты фысты – æмбæстагон акты фысты уæвæг бæрæггæнæны ног бæрæг​гæнæнæй фæивын;

е) бараст кæнын æмбæстагон акты фысты – æмбæстагон акты фысты уæвæг æнæраст бæрæг​гæнæны раст бæрæггæнæнæй фæивын;  
ж) уæлæмхасæн æмбæстагон акты фысты – æмбæстагон акты фысты уæвæг æнæххæст бæрæг​гæнæны баххæст кæнын;  
з) æмбæстагон актты бæрæггæнæнты базæ – æмбæстагон актты материалон фыстыты, æмбæста​гон актты электрон фыстыты, æмбæстагон актты материалон фыстыты электрон фотокъопи æмæ æмбæстагон актты фыстыты уæвæг бæрæггæнæнты æмдзыгуырад;   
и) æмбæстагон актты бæрæггæнæнты электрон базæ – электрон формæйæ уæвæг æмбæста​гон актты фыстыты æмæ æмбæстагон актты фыстыты уæвæг бæрæггæнæнты æмдзыгуырад;  
к) саби – гоймаг, кæцыйы тыххæй дæр æххæст цæуы райгуырды, фыдиуæг сбæлвырды кæнæ хъæбулæн скæныны регистраци;   
л) легализаци – аккаг барлæвæрды уæвæг паддзахадон органы рдыгæй документыл уæвæг къухфысты бæлвырдады, къухæрфыссæг гоймаджы барлæвæрды, печаты кæнæ штампы автенти​кон бæлвырдкæнынад;  
м) апостилæй бакусын – «Фæсарæйнаг официалон документты легализацийы домæны аивыны тыххæй» Гаагайы 1961 азы 5-æм октябры Конвенцийы бындурыл, аккаг барлæвæрды уæвæг паддзахадон органы рдыгæй документыл уæвæг къухфысты бæлвырдады, къухæр​фыссæг гоймаджы барлæвæрды, печаты кæнæ штампы автентикон паддзахадон бæлвырд​кæнынад хуымæтæгдæр фæткæй.   
Гуырдзыстоны 2012 азы 16 мартъийы закъон №5851 – веб-фарс, 23.03.2012аз.
Гуырдзыстоны 2012 азы 25 майы закъон №6317 – веб-фарс, 19.06.2012аз.
Гуырдзыстоны 2014 азы 29 майы закъон №2482 - веб-фарс, 29.05.2014аз.
Гуырдзыстоны 2021 азы 30 мартъийы закъон №418 – веб-фарс, 13.04.2021аз.
    Статья 4. Æмбæстагон актты регистрацийы органтæ  
1. Æмбæстагон актты регистрацийы органтæ сты:  
а) Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – паддзахадон сервисты рæзты агентад (дарддæр – агентад), кæцы йæ барлæвæрдты æххæст кæны территориалон куыстуæтты æххуысæй;   
б) делегирон барлæвæрды фæлгæтты – фæсарæнты Гуырдзыстоны дипломатон минæварад, æртыккаг паддзахады дипломатон минæварады сконд Гуырдзыстоны интересты секци æмæ консулон уагдон (дарддæр – консулон уагдон); 

в) делегирон барлæвæрды фæлгæтты – нотариус.  
2. Æмбæстагон актты регистрацийы органты барлæвæрдтæ сты:  
а) райгуырды, фыдиуæг сбæлвырды, хъæбулæн скæныны, æмкъайады бацæуыны, æмкъайады ахицæны, номы кæнæ/та мыггаг фæивыны æмæ амæлæты регистраци;   
б) æмбæстагон акты фысты ивынады, бараст кæныны кæнæ/та уæлæмхасæны бахæссын;  
в) æмбæстагон акты ногæй регистраци;  
г) райгуырды æмæ амæлæты æмбæстагон фактты фыстыты тыхсæфтыл банымайын;  
д) юридикон нысаниуæджы уæвæг дарддæр фактты сбæлвырд кæнын;  
д.а) гоймаджы бæрæг рæстæджы æмæ ситуацийы райгуырды факты сбæлвырд кæнын;  
д.б) гоймаджы бæрæг рæстæджы æмæ ситуацийы амæлæты факты сбæлвырд кæнын;  
д.в) гоймаджы райгуырды регистрацийы факты сбæлвырд кæнын;  

д.г) гоймаджы амæлæты регистрацийы факты сбæлвырд кæнын;  
е) æмбæстагон акты регистрацийы æвдисæндары æмæ æмбæстагон акты регистрацийы тыххæй æвдисæндары адæттын;  
ж) æмбæстагон акты фысты бафснайын;  
 з) Гуырдзыстоны æмбæстагыл, Гуырдзыстоны статусы уæвæг æмбæстонады нæуæвæг гоймагыл уыдон фæсарæнты æмкъайады бацæуыны æмкъайады къуылымпыгæнæг æууæлты нæуæвыны тыххæй æвдисæндары адæттын;  
и) ацы закъонæй æмæ æндæр барадон акттæй æркастгонд барлæвæрдты æххæст кæнын.  
3. Агентад барджын у сбæлвырд кæна æмæ адæтта уый сарæзтмæ Гуырдзыстоны юстици​йы министрады системæйы æмбæстагон актты сферæйы рауагъд административон-барадон актты æмæ æндæр документты къопитæ.    
4. Консулон уагдон гæнæн ис сæххæст кæна ацы статьяйы 2-аг пунктæй æркастгонд бар​лæ​вæрдтæ кæнæ ацы барлæвæрдты сæххæсткæнынæн хъæугæ хицæнгонд архæйдтытæ консулон гæсады гоймагæн делегирон барлæвæрды фæлгæтты, кæд Гуырдзыстоны æхсæн​адæмон бадзырдæй кæнæ разыдзинадæй æндæр исты нæй бæлвырдгонд. Консулон уагдоны делегирон барлæвæрдты фæлгæттæ, уыдон æххæсткæныны фæтк æмæ æмгъуыдтæ бæлвырд цæуы Гуырдзыстоны фæсарæйнаг хъуыддæгты министрады æмæ Гуырдзыстоны юстицийы министрады иумæйагон бардзырдæй.    
5. Нотариус барджын у ацы закъонæй æмæ юстицийы министры бардзырдæй сфидаргонд фæткæй сæххæст кæна æмкъайады æмæ æмкъайады ахицæны регистраци æмæ адæтта ацы æмбæстагон актты регистрацийы æвдисæндартæ.   
Гуырдзыстоны 2012 азы 16 мартъийы закъон №5851 – веб-фарс, 23.03.2012аз.
Гуырдзыстоны 2012 азы 25 майы закъон №6301 – веб-фарс, 12.06.2012аз.
Гуырдзыстоны 2012 азы 25 майы закъон №6317 – веб-фарс, 19.06.2012аз.
Гуырдзыстоны 2014 азы 29 майы закъон №2482 - веб-фарс, 29.05.2014аз.
     Статья 5. Æмбæстагон акты фыст æмæ æмбæстагон акты регистрацийы æвдисæндар  
1. Æмбæстагон акты фыст, æмбæстагон акты регистрацийы æвдисæндар арæзт цæуы электрон документы хуызæй. Афтæ-ма гæнæн ис, æмбæстагон акты фыст дæр, æмбæстагон акты регистрацийы æвдисæндар арæзт æрцæуа æмæ лæвæрд æрцæуа материалон формæйæ, кæд форсмажорон æууæлты кæнæ/та техникон къуылымпыдзинадмæ гæсгæ нæамалдзинад у уый закъонæй сфидаргонд фæткæй электрон документы хуызæй саразын. Форсмажорон æууæлтæ бæрæггонд цæуы Гуырдзыстоны юстицийы министры бардзырдæй. Банысангонд цауы æнæ​мæнг​хъæугæ у, материалон формæйæ сарæзт æмбæстагон акты фыст электрон документы хуызæй сарæзты ацы пунктæй æркастгонд Гуырдзыстоны юстицийы министры бардзырдæй бæрæггонд форсмажорон æууæлты скуынæгæй 5 кусгæ боны æмгъуыдмæ. Барлæвæрд гоймаджы домынæй, æмбæстагон акты регистрацийы электрон æвдисæндар гæнæн ис лæвæрд æрцæуа Гуырдзыстоны закъондæттынадмæ гæсгæйæ бæлвырдгонд, материалон къопийы хуызæй, кæцыйæн ис электрон æвдисæндары æмбар юридикон тых. 
2. Æмбæстагон акты фысты æмæ æмбæстагон акты регистрацийы æвдисæндары формæтæ, реквизиттæ æмæ бланкты хуызæгтæ фидаргонд цæуы «Паддзахадон нысаниуæджы символты тыххæй» Гуырдзыстоны закъонмæ гæсгæйæ, Гуырдзыстоны юстицийы министры бардзыр​дæй, фæлæ æмбæстагон акты фысты æмæ æмбæстагон акты регистрацийы æвдисæндары алæвæрды фæтктæ та бæрæггонд цæуы Гуырдзыстоны юстицийы министры бардзырдæй. 
Гуырдзыстоны 2019 азы 22 февралы закъон №4323 – веб-фарс, 07.03.2019аз.
Гуырдзыстоны 2021 азы 30 мартъийы закъон №418 – веб-фарс, 13.04.2021аз.
    Статья 6. Æмбæстагон акты регистрацийы æвдисæндар  
1. Æмбæстагон актты регистрацийы орган æмбæстагон актты бæрæггæнæнты базæйы хъахъ​хъæд æмбæстагон акты фысты бындурыл, барлæвæрд гоймаджы домынæй адæтдзæн æмбæстагон акты регистрацийы æвдисæндары.  
2. Æмбæстагон акты регистрацийы æвдисæндар фыст цæуы Гуырдзыстоны паддзахадон æвзагыл, Гуырдзыстоны æхсæнадæмон бадзырдæй кæнæ ацы закъонæй æркастгонд цауты йеддæмæ. Æмбæстагон акты регистрацийы æвдисæндар Гуырдзыстоны юстицийы министры бардзырдæй бæрæггонд цауты гæнæн ис фыст æрцæуа фæсарæйнаг æвзагыл.     
Гуырдзыстоны 2021 азы 30 мартъийы закъон №418 – веб-фарс, 13.04.2021аз.
    Статья 7. Информацийы æнцонвадат  
1. Æмбæстагон акты регистрацийы бæрæггæнæнтæ æнцонвадат сты уыцы æххæсткарæн, архайын​хъом гоймагæн, кæцыйы тыххæй дæр регистриргонд у æмбæстагон акт, кæд Гуырдзысто​ны закъондæттынадæй æндæр исты нæй æркастгонд.  
2. Амæлæты регистрацийы бæрæггæнæнтæ æргом сты æмæ æнцонвадат у кæцыфæнды гоймагæн.   
3. Гуырдзыстоны министрады æмæ уый территориалон органæн, паддзахадон дæлбæрнадон уагдонæн, æхсæнадон барады юридикон гоймагæн æмæ уый территориалон органæн, муниципалитеты органæн æмæ Гуырдзыстоны закъондæттынады бындурыл æхсæн​а​дон барадон барлæвæрды æххæстгæнæг кæцыфæнды гоймагæн сæ бон у райсой сæхи барлæвæрдты æххæст кæнынæн æнæмæнгхъæугæ информаци æмбæстагон акты регистрацийы тыххæй, кæд закъонæй æндæр исты нæй сфидаргонд.  
4. Æмбæстагон акты фысты къопи, райгуырды æмæ хъæбулæн скæныны æмбæстагон актты фыстыты къопиты йеддæмæ, лæвæрд цæуы персоналон бæрæггæнæнты райсыны барлæвæрды уæвæг гоймаджы домынæй.  
5. Æнæмæнгдзинады цауы, фæдагуырдон органы уынаффæйæ, афтæ-ма тæрхондоны тæрхон​æй æмбæстагон актты регистрацийы орган адæтдзæн æмбæстагон акты фысты оригиналы дæр, кæцы æмбæлон иртасæны æмæ аргълæвæрды фæстæ кæнæ хъуыддагыл рахæсгæ хатдзæгон уынаффæйы йæ тыхы бацыдæй уайтагъд хъуамæ фæстæмæ раздæха уый раттæг органæн. 
6. Æмбæстагон акты регистрацийы бæрæггæнæнтæ æндæр паддзахады барлæвæрд органæн æнцонвадат у Гуырдзыстоны æхсæнадæмон бадзырдæй кæнæ разыдзинадæй æркастгонд цауы.  
Гуырдзыстоны 2020 азы 15 июлы закъон №6939 – веб-фарс, 28.07.2020аз.
    Статья 8. Æмбæстагон актты фыстыты æмæ æмбæстагон актты регистрацийы бæлвырдгæнæн документты бæлвырдад  
Гуырдзыстоны бæлвырдыл (æцæгыл) нымад цæуы:  
а) æмбæстагон актты бæрæггæнæнты базæйы уæвæг бæрæггæнæнтæ, æмбæстагон актты регистрацийы бæлвырдгæнæн документтæ, се ‘хсæн, æмбæстагон актты регистрацийы органы рдыгæй бæлвырдгонд æмбæстагон актты фыстыты материалон къопитæ/электрон къопитæ, кæцытæ арæзт сты Гуырдзыстоны кæнæ консулон уагдоны рдыгæй, уыдон сарæзты рæстæ​джы архайгæ  Гуырдзыстоны закъондæттæны бындурыл;  
б) æмбæстагон актты фыстытæ æмæ æмбæстагон актты регистрацийы бæлвырдгæнæн документтæ, кæцытæ арæзт сты æмæ легализацион у кæнæ апостилæй бæлвырдгонд у  фæсарæн​ты, æндæр паддзахады закъондæттынады бындурыл, кæд ацы закъонæй кæнæ Гуырдзыстоны æхсæнадæмон бадзырдæй кæнæ разыдзинадæй æндæр исты нæй æркастгонд;  
в) æмбæстагон актты регистрацийы бæлвырдгæнæн документтæ, кæцытæ арæзт сты Гуырдзыстоны регионалон фæтк-æгъдæутты бындурыл, æмбæстагон актты регистрацийы барлæвæрдты уæвæг органты сарæзтмæ кæнæ сногкæнынмæ, уыдон сарæзты моментæн архайгæ закъондæттынадмæ гæсгæйæ.  

   Статья 9. Æмбæстагон акты фысты, æмбæстагон акты регистрацийы æвдисæндары æмæ æмбæстагон актты бæрæггæнæнты электрон базæйы бацамынд бæрæггæнæнты бæлвырдад  
1. Гоймаджы тыххæй регистриргонд æмбæстагон актты фысты кæнæ æмбæстагон акты фысты æмæ æмбæстагон акты регистрацийы æвдисæндары бацамынд бæрæггæнæнты æнæм​бæ​лонады цауы ныхмæвæрды сбæлвырдмæ æцæгыл нымад цæуы райгуырды æмбæстагон акты фысты бацамынд бæрæгæнæнтæ.  
2. Гоймаджы тыххæй регистриргонд æмбæстагон акты фысты æмæ æмбæстагон актты бæрæггæнæнты электрон базæйы бацамынд бæрæггæнæнты æнæмбæлонады цауы ныхмæвæрды сбæлвырдмæ æцæгыл нымад цæуы æмбæстагон акты материалон фысты бацамынд бæрæггæ​нæнтæ, уыцы цауы йеддæмæ, кæд æмбæстагон актты бæрæггæнæнты электрон базæйы бæрæггæнæнтæ ивд сты ацы закъонæй æркастгонд кондады фæлгæтты.  

    Статья 10. Æмбæстагон акты регистраци Гуырдзыстоны æнæзакъонон бындуры æдде уæвæг фæсарæйнаджы тыххæй  
Гуырдзыстоны æнæзакъонон бындуры æдде уæвæг фæсарæйнаджы тыххæй æххæст цæуы æрмæст райгуырды æмæ амæлæты æмбæстагон актты регистраци æмæ лæвæрд цæуы æмбæ​лон æвдисæндартæ.  
Гуырдзыстоны 2021 азы 30 мартъийы закъон №418 – веб-фарс, 13.04.2021аз.
    Статья 11. Курдиаты бавдисын æмæ равзарыны фæтк  
 1. Ацы закъонæй æркастгонд индивидуалон административон-барадон акты рауагъды кæнæ ракæнды сæххæсты тыххæй курдиаты бавдисыны æмæ равзарыны, афтæ-ма æмбæстагон актты регистрацийы фæтк æмæ уавæртæ бæрæггонд цæуы ацы закъонæй æмæ Гуырдзыстоны юсти​цийы министры бардзырдæй.  
2. Æндæр паддзахады барлæвæрд органы рдыгæй лæвæрд документтæ, кæцытæ хъуамæ бавдисой æмбæстагон актты регистрацийы органæн, хъæугæ у легализацийы кæнæ апости​лæй бæлвырдады, кæд Гуырдзыстоны закъондæттынадæй æндæр исты нæй æркастгонд.  
3. Æндæр паддзахады лæвæрд документы æмбæстагон актты регистрацийы органæн бавди​сыны фæтк бæрæггонд цæуы Гуырдзыстоны юстицийы министры бардзырдæй.    
4. Æмбæстагон актты регистрацийы органæн гæнæн ис бавдисой оккупацигонд террито​ритыл уæвæг æнæзакъонон органты (гæсады гоймæгты) рдыгæй рауагъд акттæ «Оккупаци​гонд терри​то​риты тыххæй» Гуырдзыстоны закъоны 8-æм статьяйы 2-аг пунктæй æркастгонд нысæнттæн.  
5. Агентад/æмбæстагон актты регистрацийы орган барджын у бацымыдисгæнæг фарсимæ коммуникаци сæххæст кæна электрон документты агентады официалон веб-фарсыл рапараха​тæй. Агентад барджын у коммуникацийы æндæр фæрæзты дæр спайда кæна.  
6. Агентадон/æмбæстагон актты регистрацийы органы рдыгæй электрон формæйæ алæ​вæрд индивидуалон административон-барадон акт, кæцы ифтонг кæны «Электрон документы æмæ электрон æууæнкон лæггæдты тыххæй» Гуырдзыстоны закъоны домæнты (дарддæр – электрон индивидуалон административон-барадон акт), æмбæстагон акты фысты йеддæмæ, тыхы бацæуы фарсæн закъонæй сфидаргонд фæткæй базындæй уайтагъд кæнæ йæ рапарахаты боны.           
7. Электрон индивидуалон административон-барадон акты мыхуырыл нымад æрцæудзæн афтæ-ма уый агентады официалон веб-фарсыл рапарахат кæнын. Ацы цауы электрон индиви​дуалон административон-барадон актимæ баст æмгъуыды нымад райдайы уый рапарахатæй уайтагъд.  
8. Æмбæстагон акты фыст йæ тыхы бацæуы регистрацийæ уайтагъд, Гуырдзыстоны закъон​дæттынадæй æркастгонд цауты йеддæмæ. Æмбæстагон акты фыст, райгуырды æмæ кæнгæ хъæбулы æмбæстагон актты фыстыты йеддæмæ, Гуырдзыстоны юстицийы министры бар​дзыр​дæй бæрæггонд цауты гæнæн ис мыхуыргонд æрцæуа агентады официалон веб-фарсыл.     

Гуырдзыстоны 2021 азы 30 мартъийы закъон №418 – веб-фарс, 13.04.2021аз.
    Статья 12. Информацийы ракурын  
Алы физикон æмæ юридикон гоймаг, афтæ-ма административон орган хæсджын у æмбæстагон актты регистрацийы органæн бавдиса ацы закъонæй æркастгонд барлæвæрдты сæххæст кæнынæн æнæмæнгхъæугæ, уый рдыгæй æркургæ цахæмфæнды информаци (се ‘хсæн, персоналон бæрæг​гæнæнты ивæг).
    Статья 13. Номы æмæ мыггаджы фысты фæтк  
Æмбæстагон акты фысты æмæ æмбæстагон акты регистрацийы æвдисæндары номы æмæ мыггаджы ныффыст æххæст цæуы Гуырдзыстоны юстицийы министры бардзырдæй сфидар​гонд фæткæй.  
    Статья 14. Хъуыддагкæнынады æвзаг  
Ацы закъонæй æркастгонд барлæвæрдты æххæсткæнгæйæ æмбæстагон актты регистрацийы органы хъуыддагкæнынад цæуы Гуырдзыстоны паддзахадон æвзагыл.  
    Статья 15. Здахæндзырд 
1. Гуырдзыстоны иумæйаг административон Кодексы 92-аг статьяйæ æркастгонд здахæн​дзырды бындурты уæвыны  цауы здахæндзырды тыххæй курдиаты равзардзæн æмæ агентады территориалон куыстуаты барлæвæрд гоймаджы здахæндзырды кæнæ хæдздахæндзырды фарсты аскъуыддзаг кæны агентады сæрдар.  
2. Здахæндзырды тыххæй курдиаты сифтонг кæныны цауы агентады сæрдары уынаффæйæ хъуыддаг лæвæрд цæуы агентады æндæр территориалон куыстуатæн.  
3. Консулон гæсады гоймаджы здахæндзырды фæтк æмæ уавæртæ бæрæггонд цæуы Гуырдзыстоны юстицийы министры æмæ Гуырдзыстоны фæсарæйнаг хъуыддæгты министры иумæйагон бардзырдæй.   
    Статья 16. Курдиаты равзарыны æмгъуыд  
1. Æмбæстагон актты регистрацийы орган уый барлæвæрдæн æмбæлгæ фарстатыл курдиаты равзардзæн Гуырдзыстоны иумæйаг административон Кодексæй сфидаргонд æмгъуыдмæ, кæд Гуырдзыстоны закъондæттынадæй æндæр исты нæй æркастгонд.  
2. Æмбæстагон актты регистрацийы органы барлæвæрдтæн æмбæлгæ ракæнды æххæст​кæныныл кæнæ административон-барадон акты рауагъдыл нæйы зæгъыны разуавæры уæвыны цауы курдиаты равзарынæн Гуырдзыстоны закъондæттынадæй сфидаргонд арæнгонд æмгъуыд гæнæн ис адаргъ уа курдиатбавдисæг домынæй æмæ административон кондады хайадисæг алы цымыдисгæнæг фарсы разыдзинадæй, кæд æмгъуыды адаргъкæнын æнæмæнгхъæугæ у ахæм документы бавдисынæн, кæцы гæнæн ис баххуыс кæна курдиат​бавдисæг домæны ифтонгадæн. Æмгъуыды адаргъкæныны фæдыл æмбæстагон актты регистрацийы орган рахæссы бæлвырд​гонд уынаффæ.  
    3. Æмбæстагон актты регистрацийы орган курдиаты равзарыны адаргъ кæны æмбаргæ æмгъуыдæй. Курдиаты равзарыны иумæйаг æмгъуыд ма хъуамæ уа фылдæр 6 мæйæ. 

4. Ацы статьяйы 2-аг пунктæй æркастгонд фæтк нæ арæн кæны æмбæстагон актты регист​ра​цийы органы бары, Гуырдзыстоны закъондæттынадæй сфидаргонд фæткæй, сæрмагонд иници​а​​тивæй адаргъ кæна административон кондады æмгъуыд.   
    Статья 17. Курдиаты равзарыны урæд  
Æмбæстагон актты регистрацийы орган барджын у бæлвырдгонд уынаффæйæ æрурома курдиаты равзарын, кæд тæрхондоны цæуы кондад уыцы фарстайыл. Курдиаты равзарын урæд цæуы тæрхондоны уынаффæйы закъонон тыхы бацыды агъоммæ.  
    Статья 18. Домæныл нæйы зæгъын  
1. Курдиаты равзаргæйæ, уынаффæйы рахæссыны агъоммæ курдиатбавдисæг барджын у нæйы зæгъа йæ домæныл.  
2. Курдиатбависæджы рдыгæй йæ домæныл нæйы зæгъыны цауы æмбæстагон актты регистрацийы орган рахæссы уынаффæ курдиаты равзарыны æрурæды тыххæй.  
3. Ацы статьяйæ æркастгонд фæтк пайдагонд нæ цæуы райгуырды, амæлæты, кæнгæ хъæбулы регистрацийы, æмбæстагон акты фысты ивынады, бараст кæныны æмæ уæлæм​хасæны бахæссыны, афтæ-ма æмбæстагон акты фысты тыхсæфтыл банымады тыххæй курдиа​ты равзаргæйæ дæр.  
    Статья 19. Барлæвæрд органы нæйы  
Кæд Гуырдзыстоны закъондæттынадæй æндæр исты нæй æркастгонд, курдиатбавдисæг  гæнæн ис нæйы зæгъа курдиаты ифтонгадыл ахæм цауты:  
а) æмбæлон ракæнды сæххæст кæныны кæнæ административон-барадон акты рауагъды домы æнæбарлæвæрд гоймаг; 

б) нæу бавдыст æмбæлон ракæнды сæххæсткæнынæн кæнæ административон-барадон акты рауагъдæн Гуырдзыстоны закъондæттынадæй æркастгонд документтæ;  
в) уый домæн ныхмæвæрд у Гуырдзыстоны закъондæттынады.

Сæр II. Райгуырды регистраци  
    Статья 20. Райгуырд  
Райгуырд у юридикон нысаниуæджы уæвæг факт, кæцы дæлбариуæг кæны æнæмæнгхъæугæ регистрацийæн æмбæстагон актты регистрацийы органы рдыгæй.

    Статья 21. Райгуырды бæлвырдгæнæн документ  
1. Райгуырды регистрацийы нысæнттæн райгуырды бæлвырдгæнæн документ у:   
а) райгуырды тыххæй медицинон æвдисæндар;  
б) барлæвæрд органы уынаффæ гоймаджы бæрæг рæстæг æмæ ситуацийы райгуырды юриди​кон нысаниуæджы уæвæг факты сбæлвырды тыххæй;  
в) æндæр паддзахады барлæвæрд органы рдыгæй уыцы паддзахады закъондæттынады бындурыл алæвæрд райгуырды бæлвырдгæнæн документ.  
2. Гуырдзыстоны юстицийы министры бардзырдæй райгуырды регистрацийы нысæнттæн гæнæн ис бæрæггонд цæуа райгуырды бæлвырдгæнæн æндæр документтæ дæр.    
    Статья 22. Райгуырды регистрацийы уавæртæ  
Æмбæстагон актты регистрацийы орган æххæст кæны Гуырдзыстоны æмбæстоны, Гуырдзысто​ны статусы уæвæг æмбæстонады нæ уæвыны гоймаджы фæсарæнты райгуыргæ хъæбулы, афтæ-ма Гуырдзыстоны райгуыргæ хъæбулы райгуырды регистрацийы.  

    Статья 23. Райгуырды регистрацийы фæдыл æмбæстагон актты регистрацийы органæн фехъусын кæныны хæс  
1. Райгуырды регистрацийы фæдыл æмбæстагон актты регистрацийы органæн фехъусын кæныны хæс бахæсгонд цæуы:  
а) медицинон уагдоны къухдариуæгæн кæнæ уый рдыгæй барлæвæрд гоймагæн, кæд саби ацы уагдоны райгуырдис;  
б) гоймагæн, кæцы барджын у адæтта райгуырды тыххæй медицинон æвдисæндар, фæлæ нæ уæвы æмахастыты нæдæр иу медицинон уагдонимæ, кæд уый сабийы мадæн медицинон уаг​доны æдде æвгъæды рæстæджы баххуыс кодта;  
в) сабийы ныййарæгæн, кæд ацы пункты «а» æмæ «б» дæлпунктты банысангонд гоймæгтæ нæ фехъусын кодтой сабийы райгуырды тыххæй, афтæ-ма кæд саби райгуырд медицинон уагдоны æдде райгуырды тыххæй медицинон æвдисæндары дæттыны барлæвæрды уæвæг гоймаджы æххуысы æдде кæнæ æндæр паддзахады;

г) муниципалитеты мэры рдыгæй барлæвæрд гоймагæн, кæд саби райгуырд медицинон уагдоны æдде райгуырды тыххæй медицинон æвдисæндары дæттыны барлæвæрды уæвæг гоймаджы æххуысы æдде;

д) æвджиды æмæ аудæг органы кæнæ хъомылгæнæн архайды æххæстгæнæг уагдоны къухдари​уæгæн, кæд гоймаг, кæцыйы райгуырд дæр нæу регистриргонд, ацы органы кæнæ уагдоны хъомылгæнинаг у æмæ уæвы уый æвджидады æмæ аудæны дæлбар.  
2. Ацы  статьяйы фыццаг пункты «а» æмæ «б» дæлпунктты банысангонд гоймæгтæн райгуы​р​​ды регистрацийы фæдыл æмбæстагон актты регистрацийы органæн фехъусын кæныны хæс ис уымæ нæгæсгæйæ, сæххæст кæндзысты æви нæ ацы хæсы æндæр гоймæгтæ.   
3. Ацы статьяйы фыццаг пункты «а» æмæ «б» дæлпунктты банысангонд гоймæгтæ райгуырды регистрацийы фæдыл æмбæстагон актты регистрацийы органæн фехъусын кæндзысты ацы закъоны 24-æм статьяйæ сфидаргонд фæткæй, сабийы райгуырдæй 5 кусгæ боны æмгъуыдмæ.   
4. Æвджиды æмæ аудæг орган, фæдзæхстон архайды æххæстгæнæг уагдоны къухдариуæг, муниципалитеты мэры рдыгæй барлæвæрд гоймаг æмбæстагон актты регистрацийы органæн фехъусын кæны ацы закъоны XII сæрæй сфидаргонд фæткæй, райгуырды регистрацийы нæуæ​вынады фæдыл базонынæй кæнæ медицинон уагдоны æдде райгуырды тыххæй медицинон æвдисæндары дæттыны барлæвæрды уæвæг гоймаджы æххуысы æдде сабийы райгуырды фæдыл базонынæй 1 мæйы æмгъуыдмæ.   
5. Сабийы ныййарæг æмбæстагон актты регистрацийы органæн сабийы райгуырды фæдыл фехъусын кæны сабийы райгуырдæй 1 мæйы æмгъуыдмæ. Райгуырды тыххæй медицинон æвдисæндары бавдисыны нæамалдзинады цауы сабийы ныййарæг æмбæстагон актты регистра​цийы органæн фехъусын кæны ацы закъоны XII сæрæй сфидаргонд фæткæй.  
6. Æндæр паддзахады æвджиды æмæ аудæг органы рдыгæй консулон уагдонæн фехъусын кæныны цауы райгуырды регистраци æххæст цæуы ацы закъоны 22-аг статьяйæ æркастгонд уавæрты уæвгæйæ.  
7. Ацы закъоны 23-аг, 71-аг æмæ 72-аг статьятæй æркастгонд цауты муниципалитеты мэры рдыгæй барлæвæрд гоймаг йæ архайды æххæст кæны муниципалитетæн паддзахады рдыгæй де​ле​​гирон барлæвæрдты фæлгæтты, кæцыйы сæххæсткæныныл фадыгон цæстдарды Гуырдзысто​ны органон закъонæй «Бынæттон хæдуагдæттæг Кодекс» сфидаргонд фæткæй æххæст кæны Гуырдзыстоны юстицийы министрад.
Гуырдзыстоны 2014 азы 29 майы закъон №2482 - веб-фарс, 29.05.2014аз.
Гуырдзыстоны 2016 азы 27 майы закъон №5101 - веб-фарс, 04.06.2016аз.
Гуырдзыстоны 2017 азы 26 июлы закъон №1263 - веб-фарс, 29.07.2017аз.
    Статья 24. Райгуырды тыххæй медицинон æвдисæндары бавдисын  
1. Медицинон уагдоны къухдариуæг кæнæ уый рдыгæй барлæвæрд гоймаг хæсджын у райгуырды тыххæй медицинон æвдисæндар агентадæн бавдиса  æрмæст электрон формæйæ. Гуырдзыстоны оккупацигонд территоритæй лигъдæтты, фæллойады, æнæниздзинады æмæ социалон хъахъхъæды министры æмæ Гуырдзыстоны юстицийы министры иумæйагон бардзыр​дæй æркастгонд цауы райгуырды тыххæй медицинон æвдисæндар гæнæн ис бавдыст æрцæуа материалон формæйæ.  
2. Райгуырды тыххæй медицинон æвдисæндары реквизиттæ, уыдон сарæзты æмæ арвитыны фæтк бæрæггонд цæуы Гуырдзыстоны оккупацигонд территоритæй лигъдæтты, фæллойады, æнæниздзинады æмæ социалон хъахъхъæды министры æмæ Гуырдзыстоны юстицийы минист​ры иумæйагон бардзырдæй.  
3. Агентадæн райгуырды тыххæй медицинон æвдисæндары арвитæг уагдон/гоймаг дзуапдæт​тæг у æрвыст медицинон æвдисæндары дырысы æмæ сæххæсткæныны, уыцы цауты йеддæмæ, кæд уый æххæстæй байдзаг кæнын æнæамалдзинад у аккаг информацийы райсыны æнæамал​дзинадмæ гæсгæ.  
4. Кæд ацы статьяйæ æркастгонд райгуырды тыххæй медицинон æвдисæндар æххæстæй нæу конд Гуырдзыстоны оккупацигонд территоритæй лигъдæтты, фæллойады, æнæниздзинады æмæ социалон хъахъхъæды министры æмæ Гуырдзыстоны юстицийы министры иумæйагон бардзыр​дæй æркастгонд информацийæ, агентад барджын у ма сæххæст кæна райгуырды регистраци.   
Гуырдзыстоны 2018 азы 5 июлы закъон №3075 - веб-фарс, 11.07.2018аз.
    Статья 25. Райгуырды регистрацикæнгæйæ сабийы ном, мыггаг æмæ райгуырды бынаты сбæлвырд    
1. Райгуырды регистрацикæнгæйæ сабийы номы, мыггаджы æмæ райгуырды бынаты сбæлвырды фæтк бæрæг цæуы Гуырдзыстоны юстицийы министры бардзырдæй.  
2. Кæд райгуырды регистрацикæнгæйæ барлæвæрд гоймаг нæ фехъусын кæндзæн сабийæн номы лæвæрды фæдыл, æмбæстагон актты регистрацийы орган сабийы æрдмæ гæсгæйæ дæтты уымæн ном специалон электрон программæйы æххуысæй, агентады бæрæггæнæнты базæйы хыгъдгонд, æмбæлон æрдæн ахастæвдисæг нæмттæй, стæмхаттон равзæрсты принципæй. 
    Статья 26. Райгуырды регистрацикæнгæйæ сабийы ныййарджыты ныффыст 
1. Æмкъайады уæвæг ныййарджытæй сабийы райгуырд бæлвырдгонд цæуы æмкъайты иумæйагон курдиатæй кæнæ иуæй-иу æмкъайы курдиатæй æмæ сабийы райгуырды æмæ ныййарджыты æмкъайады бæлвырдгæнæн документтæй.  
2. Фыды амæлæты цауы саби æмкъайады уæвæг ныййарджытæй райгуырдыл нымад цæуы, кæд уый райгуырдис фыды амæлæтæй иуылæрæгмæ 10 мæймæ.  
3. Æмкъайады нæуæвæг ныййарджытæй сабийы райгуырд бæлвырд цæуы ныййарджыты иумæйагон курдиатæй æмæ сабийы райгуырды бæлвырдгæнæн документæй.  
4. Кæд саби райгуырдис æнæчындзыдзыд мадæн æмæ нæ уæвы ныййарджыты иумæйагон курдиат кæнæ тæрхондоны уынаффæ фыдиуæг сбæлвырды тыххæй, райгуырды æмбæстагон акты фысты сабийы фыды бæрæггæнæнтæ амынд нæ цæуы. 

5. Æмкъайады нæуæвæг ныййарджыты цауы райгуырды  æмбæстагон акты фысты мады тыххæй бæрæггæнæнтæ амынд цæуы райгуырды бæлвырдгæнæн документы æмæ мады курдиаты бындурыл, фæлæ фыды тыххæй бæрæггæнæнтæ та – ныййарджыты иумæйагон курдиаты бындурыл. Кæд райгуырды регистрацийы моментæн мад фæзиан ис, уæд тæрхондоны рдыгæй банымад цæуы æбæрæг сæфтыл кæнæ йын ист у ныййарæджы бар, райгуырды æмбæстагон акты фысты мады тыххæй бæрæггæнæнтæ амынд цæуы райгуырды бæлвырдгæнæн документы бындурыл, фæлæ фыды тыххæй бæрæггæнæнтæ – фыды курдиаты бындурыл. 
6. Æмкъайады дæргъы уæвæг саби нымад нæ цæуы æмкъайады уæвæг ныййарджытæй райгуыргæйыл, кæд райгуырды регистрацикæнгæйæ бавдыст уыдзæн сабийы мады æмæ уый æмкъайы æмбæлон курдиат.  
7. Æмкъайады уæвæг иуæй-иу ныййарæджы курдиаты бындурыл сабийы райгуырды регист​ра​цийы цауы уыцы ныййарæгæн, кæцыйы куырдиаты æдде дæр æххæстгонд æрцыд райгуырды регистраци, бар ын ис, уыцы рæстæгæй, куыддæр уымæн зындгонд сси кæнæ зындгонд хъуамæ уыдаид райгуырды регистрацийы тыххæй, 1 азы дæргъы дайуаг скæна райгуырды æмбæстагон акты фысты бацамынд бæрæггæнæнтæ. Кæд бæрæггæнæнты бахъаст кæныны бары фæзынды рæстæгæн сабийы ныййарæг æнæххæсткарæн у, хъаст бахæссыны æмгъуыд райдайдзæн уый рдыгæй æххæсткарæны сæххæстæй. 
Гуырдзыстоны 2015 азы 20 мартъийы закъон №3347 - веб-фарс, 31.03.2015аз.
    Статья 27. Сæрмагонд номыры лæвæрд  
1. Сæрмагонд номыр у гоймаджы уникалон идентификацион бæрæггæнæн, кæцы фæивын æнæруадзгæ у, Гуырдзыстоны закъондæттынадæй комкоммæ æркастгонд цауты йеддæмæ. 

2. Гоймагæн сæрмагонд номыр лæвæрд цæуы райгуырды регистрацикæнгæйæ æмæ «Гуырдзыстоны æмбæстæгты æмæ Гуырдзыстоны цæрæг фæсарæйнæгты регистрацийы, гоймагон (цæрыны бары) бæлвырдгæнæны æмæ Гуырдзыстоны æмбæстæгты паспорты дæттыны фæткы тыххæй» Гуырдзыстоны закъонæй бæрæггонд цауты. Сæрмагонд  номыры лæвæрды фæтк бæрæггонд цæуы Гуырдзыстоны юстицийы министры бардзырдæй.
3. Гуырдзыстоны юстицийы министры æмæ Гуырдзыстоны фæсарæйнаг хъуыддæгты минис​тры иумæйагон бардзырдæй æркастгонд цауы райгуырды регистраци гæнæн ис æххæст æрцæуа сæрмагонд номыры лæвæрды æдде.   
Гуырдзыстоны 2014 азы 29 майы закъон №2482 - веб-фарс, 29.05.2014аз.
    Статья 28. Ссаргæ сабийы райгуырды регистраци  
1. Ссаргæ сабийы райгуырды регистрацийы бындур у æвджиды æмæ аудæг органæн фехъусын кæнын райгуырды регистрацийы фæдыл. Фидиуæны банысангонд хъуамæ уа сабийы ном, мыггаг, райгуырды æнхъæлцон бон æмæ бынат.  
2. Ацы статьяйы фыццаг пункты банысангонд фидиуæнæн йемæ хъуамæ уа медицинон хатдзæг сабийы кары сбæлвырды тыххæй.
    Статья 29. Мардноггуырды райгуырды регистраци  
1. Мардноггуырды райгуырды регистраци æххæст цæуы райгуырды регистрацийæн ацы закъонæй сфидаргонд фæткæй. Мардноггуырды амæлæты регистраци нæ цæуы æххæст.  
2. Райгуырды æмбæстагон акты фысты мардноггуырды ном æмæ мыггаг амынд нæ цæуы. 
    Статья 30. Экстракорпоралон гуырдзы фæстиуæгæн райгуыргæ сабийы райгуырды регистраци  
Экстракорпоралон гуырдзы фæстиуæгæн райгуыргæ сабийы райгуырды регистраци æххæст цæуы ацы закъоны, «Æнæниздзинады хъахъхъæды тыххæй» Гуырдзыстоны юстицийы минист​ры бардзырдæй сфидаргонд фæткмæ гæсгæйæ.   
Сæр III. Фыдиуæг сбæлвырды регистраци  
    Статья 31. Фыдиуæг сбæлвырд кæнын  
Фыдиуæг сбæлвырд кæнын у гоймаджы сабийы фыдыл банымады юридикон нысаниуæджы уæвæг факт, кæцыйы регистрацийы æмбæстагон актты регистрацийы орган æххæст кæны барлæвæрд гоймаджы курдиаты кæнæ тæрхондоны уынаффæйы бындурыл.  
    Статья 32. Фыдиуæг сбæлвырды регистрацийы фæдыл æмбæстагон актты регистрацийы органæн фехъусын кæныны барлæвæрд  
1. Фыдиуæг сбæлвырды регистрацийы фæдыл æмбæстагон актты регистрацийы органтæн фехъусын кæнын бар ис:  
а) сабийы райгуырды моментæн æмкъайады нæуæвæг ныййарджыты æмдзыгуырæй;  
б) сабийæн (æххæсткарæны сæххæсты фæстæ), уый иуæй-иу ныййарæгæн, æвджидæн кæнæ аудæгæн, кæд фыдиуæг сбæлвырдгонд у тæрхондоны уынаффæйæ;  
в) сабийы фыдæн, кæд саби æнæххæсткарæн у, æмæ мад та амардис, уæд тæрхондоны рдыгæй банымад у æбæрæг сæфтыл кæнæ йын истгонд ис ныййарæджы бар.   
2. Фыдиуæг сбæлвырды фæдыл ныййарджыты иумæйагон курдиат нырма ноджы æнæрай​гуыргæ сабийы тыххæй гæнæн ис бавдыст æрцæуа мады сывæрджыны периоды. Ацы цауы фыдиуæг сбæлвырды регистрацийæн хъæугæ нæу ныййарджыты ног курдиаты бавдисын, кæд раззаг курдиат нæ уыд æрдомгæ ныййарджытæй иуы кæнæ дыууæ ныййарæджы рдыгæй.  
3. Фыдиуæг сбæлвырды регистраци æххæст цæуы, кæд:  
а) саби, кæцыйы тыххæй дæр хъуамæ æххæст æрцæуа фыдиуæг сбæлвырды регистраци, у Гуырдзыстоны æмбæстаг, Гуырдзыстоны иудадзыг цæрыны бары уæвæг гоймаг, райгуырд Гуырдзыстоны, кæнæ кæд уый райгуырд регистриргонд у Гуырдзыстоны барлæвæрд органы рдыгæй; 

б) æнæххæсткарæн сабийы ныййарджытæй сæ иу у Гуырдзыстоны æмбæстаг кæнæ Гуырдзыстоны иудадзыг цæрыны бары уæвæг гоймаг;  
в) фыдиуæг сбæлвырды тыххæй уынаффæ рахаста Гуырдзыстоны тæрхондон;  
г) фыдиуæг сбæлвырды тыххæй уынаффæ рахаста æндæр паддзахады тæрхондон æмæ нымад у Гуырдзыстоны закъондæттынадæй сфидаргонд фæткæй.   
Гуырдзыстоны 2015 азы 20 мартъийы закъон №3347 - веб-фарс, 31.03.2015аз.
    Статья 33. Тæрхондоны уынаффæ фыдиуæг сбæлвырды тыххæй  
1. Тæрхондон йæ уынаффæйы фыдиуæг сбæлвырды тыххæй уый закъонон тыхы бацыдæй 5 кусгæ боны æмгъуыдмæ арвиты æмбæстагон актты регистрацийы органæн уынаффæйы рахæссыны бынатмæ гæсгæ.  
2. Фыдиуæг сбæлвырды тыххæй тæрхондоны рдыгæй бавдыст уынаффæйы бындурыл æмбæстагон актты регистрацийы орган æххæст кæны фыдиуæг сбæлвырды регистрацийы æмæ æмбæлон ивынад бахæссы райгуырды æмбæстагон акты фысты.   
3. Тæрхондоны уынаффæйы бындурыл фыдиуæг сбæлвырды регистрацийы фæтк бæрæггонд цæуы Гуырдзыстоны юстицийы министры бардзырдæй, кæд ацы закъонæй æндæр исты нæй æркастгонд.  
    Статья 34. Фыдиуæг сбæлвырды сæрмагонд фæтк  
1. Кæд райгуырды æмбæстагон акты фысты сабийы фыдæн бацамынд ис гоймаг, кæцы уый биологон фыд нæу, уæд æмбæстагон актты регистрацийы орган барджын у фыдиуæг сбæлвырды регистраци сæххæст кæна райгуырды æмбæстагон акты фысты ныййрджытæй бацамынд гоймагты æмæ биологон фыды иумæйагон домынæй кæнæ тæрхондоны уынаффæйы бындурыл.     
2. Кæд райгуырды æмбæстагон акты фысты сабийы фыды бæрæггæнæнтæ бахаст сты фыдиуæг сбæлвырды тыххæй тæрхондоны уынаффæйы кæнæ фыдиуæг сбæлвырды æмбæстагон акты фысты бындурыл, уæд фыдиуæг сбæлвырды регистраци гæнæн ис æрмæст тæрхондоны уынаффæйæ, уыцы цауы йеддæмæ, кæд фыдиуæг сбæлвырды регистраци æххæст æрцыд сабийы райгуырды регистрацикæнгæйæ.   
3. Ацы статьяйы фыццаг пунктæй бæрæггонд фæткæй фыдиуæг сбæлвырды регистрацийы цауы сабийы райгуырды регистрацикæнгæйæ сарæзт фыдиуæг сбæлвырды  æмбæстагон акты фыст мæнгыл нымад æрцæудзæн.    
    Статья 35. Æххæсткарæн гоймаджы тыххæй фыдиуæг сбæлвырды регистраци  
1. Æххæсткарæны тыххæй фыдиуæг сбæлвырды регистраци, афтæ-ма уый мыггаг фæивын дæр уагъд цæуы æрмæст ацы гоймаджы разыдзинадæй, фæлæ кæд ацы гоймаг тæрхондоны рдыгæй нымад у фарсхæцынады райсæгыл – уæд тæрхондоны уынаффæйы бындурыл.  
2. Ацы статьяйы фыццаг пунктæй æркастгонд разыдзинад хъæугæ нæу, кæд фыдиуæг сбæлвырды регистраци æххæст цæуы тæрхондоны уынаффæйы бындурыл.
3. Æххæсткарæн гоймаджы тыххæй фыдиуæг сбæлвырды регистрацикæнгæйæ уый мыггаг фæивын æнæруадзгæ у, кæд ацы гоймаджы ныхмæ цæуы тугтæрхонон фæдылдзу, се ‘хсæн, кæд ацы гоймаг агуырд цæуы Гуырдзыстоны кæнæ æндæр паддзахады барадон органты кæнæ æхсæнадæмон криминалон полицæйы организацийы (интерполы) рдыгæй, уыцы цауы йеддæмæ, кæд фыдиуæг сбæлвырдимæ иумæ гоймагæн мыггаг фæивыны тыххæй тæрхондоны уынаффæйы у бацамынд.  
Гуырдзыстоны 2015 азы 20 мартъийы закъон №3347 – веб-фарс, 31.03.2015аз.
Гуырдзыстоны 2018 азы 18 апрелы закъон №2149 – веб-фарс, 01.05.2018аз.
    Статья 36. Фарсхæцынады райсæг фыдиуæг сбæлвырд кæнын  
Кæд сабийы фыд нымад у фарсхæцынады райсæгæй, уæд фыдиуæг сбæлвырды регистраци уагъд цæуы æрмæст тæрхондоны уынаффæйы бындурыл.   
Гуырдзыстоны 2015 азы 20 мартъийы закъон №3347 – веб-фарс, 31.03.2015аз.
    Статья 37. Фыдиуæг сбæлвырд кæнын райгуырды регистрацикæнгæйæ  
Райгуырды регистрацикæнгæйæ гоймаджы сабийы фыдæн банымады цауы фыдиуæг сбæлвырды регистраци æххæстгонд нал цæуы.  
    Статья 38. Фыдиуæг сбæлвырды регистрацийы æмгъуыд  
Фыдиуæг сбæлвырды регистраци æххæст цæуы курдиаты бавдисынæй 1 кусгæ боны æмгъуыдмæ.  
    Статья 39. Фыдиуæг сбæлвырды æмбæстагон акты мæнгыл банымад  
Фыдиуæг сбæлвырды æмбæстагон акты фыст мæнгыл нымад æрцæудзæн, кæд тæрхондон сбæлвырд кæндзæн, цæмæй фыдиуæг сбæлвырды æмбæстагон акты фысты сабийы фыдæн бацамынд гоймаг уый фыд нæу.  
Сæр IV. Кæнгæ хъæбулы регистраци  
     Статья 40. Кæнгæ хъæбулы регистрацийы бындур  
Кæнгæ хъæбул скæнын у юридикон нысаниуæджы уæвæг факт, кæцыйы регистра​цийы æмбæс​тагон актты регистрацийы орган æххæст кæны тæрхондоны уынаффæйы бындурыл.   
Гуырдзыстоны 2017 азы 4 майы закъон №749 – веб-фарс, 24.05.2017аз.
    Статья 41. Кæнгæ хъæбулы регистрацийы фæдыл æмбæстагон актты регистрацийы органтæн фехъусын кæныны барлæвæрд  
Кæнгæ хъæбулы регистрацийы фæдыл æмбæстагон актты регистрацийы органæн фехъусын кæныны бар ис хъæбулгæнæгæн, æххæсткарæн æмæ архайдхъом кæнгæ хъæбулæн, афтæ-ма æвджиды æмæ аудæг органæн дæр.    
    Статья 42. Кæнгæ хъæбулы кæнæ/та уый ныййарæджы (ныййарджыты) тыххæй бæрæггæнæнты фæивын  
1. Кæнгæ хъæбулы скæныны сусæгдзинæдты хъахъхъæды ифтонгадæн кæнгæ хъæбулы ном, мыггаг, райгуырæн бынат, райгуырæн боны, сæрмагонд номыры æмæ уый ныййарæг (ный​йарджыты) тыххæй бæрæггæнæнты кæнгæ хъæбулы (кæнæгæ хъæбулты) тыххæй бæрæггæнæнтæй фæивын æххæст цæуы тæрхондоны уынаффæйы бындурыл, кæнгæ хъæбулы регистрацикæнгæйæ.     
2. Кæнгæ хъæбулы кæнæ/та уый ныййарæг (ныййарджыты) тыххæй бæрæггæнæнты фæивы​ны цауы æмбæлон ивынадтæ хаст цæуы райгуырды æмбæстагон акты фысты, ацы стаатьяйы 3-аг пунктæй æркастгонд райгуырды ног регистрацийы цауы йеддæмæ. 

3. Кæнгæ хъæбулы тыххæй бæрæггæнæны (бæрæггæнæнты) фæивыны цауы æххæст цæуы кæнгæ хъæбулы райгуырды ногæй регистраци, кæд тæрхондоны уынаффæйæ æндæр исты нæй сфидаргонд.   
4. 18 азмæ кæнгæ хъæбулæн сæрмагонд номыр ивд цæуы тæрхондоны уынаффæйы бынду​рыл. Ацы цауы æххæст æрцæудзæн кæнгæ хъæбулы райгуырды ногæй регистраци.  
Гуырдзыстоны 2012 азы 25 майы закъон №6301 – веб-фарс, 12.06.2012аз.
Гуырдзыстоны 2017 азы 4 майы закъон №749 – веб-фарс, 24.05.2017аз.
    Статья 43. Кæнгæ хъæбулы регистраци райгуырды æмбæстагон акты фысты нæуæвыны цауы  
1. Кæд кæнгæ хъæбулы регистрацийы агъоммæ рабæрæг, цæмæй æмбæстагон актты бæрæггæнæнты базæйы нæй хъахъхъæд кæнгæ хъæбулы райгуырды æмбæстагон акты фыст æмæ уый тыххæй нæамалдзинад у райгуырды юридикон нысаниуæджы уæвæг факты сбæлвырд кæнын кæнæ ацы закъоны 85-æм статьяйæ æркастгонд ногæй регистраци, кæнгæ хъæбулы регистраци æххæст æрцæудзæн кæнгæ хъæбулы райгуырды регистрацийы  фæстæ. 
2. Уыцы кæнгæ хъæбулы хъæбулæн скæныны цауы, кæцыйы райгуырд нæу регистриргонд Гуырдзыстоны æмæ кæцыйы тыххæй нæамалдзинад у райгуырды юридикон нысаниуæджы уæвæг факты сбæлвырд кæнын кæнæ ацы закъоны 85-æм статьяйæ æркастгонд ногæй регистраци, æххæст цæуы кæнгæ хъæбулы скæныны æмæ райгуырды ног регистраци тæрхон​доны уынаффæйæ бæрæггонд ног (фæивгæ) бæрæггæнæнтæй.

3. Ацы статьяйы фыццаг пунктæй æркастгонд цауы бацымыдисгæнæг гоймаг хæсджын у фехъусын кæна агентадæн райгуырды юридикон нысаниуæджы уæвæг факты сбæлвырд кæнынæн кæнæ ацы закъоны 85-æм статьяйæ æркастгонд ногæй регистрацийæн. Ацы пунктæй бæрæггонд кондады дæргъы урæд цæуы ацы закъоны 44-æм статьяйы 2-аг пунктæй æркастгонд æмгъуыд. 

Гуырдзыстоны 2017 азы 4 майы закъон №749 – веб-фарс, 24.05.2017аз.
    Статья 44. Тæрхондоны уынаффæтæ кæнгæ хъæбулы тыххæй æмæ кæнгæ хъæбулы скæныны тыххæй тыхсæфтыл банымады/кæнгæ хъæбулы скæныны аивыны тыххæй  
1. Тæрхондон йæ уынаффæйы кæнгæ хъæбулы тыххæй арвиты æмбæстагон актты регистра​цийы органæн уынаффæйы рахасты бынатмæ гæсгæйæ, фæлæ уынаффæйы кæнгæ хъæбулы скæныны тыхсæфтыл банымады/кæнгæ хъæбулы скæныны аивды тыххæй – æмбæстагон актты регистрацийы органæн кæнгæ хъæбулы регистрацийы бынатмæ гæсгæйæ. Æмбæстагон актты регистрацийы органæн тæрхондоны уынаффæ арвитынц йæ закъонон тыхы бацыдæй 5 кусгæ боны æмгъуыдмæ. 
2. Æмбæстагон актты регистрацийы орган кæнгæ хъæбулы тыххæй тæрхондоны уынаффæйы рахастæй 30 боны æмгъуыдмæ:  
а) æххæст кæны кæнгæ хъæбулы регистрацийы;  
б) тæрхондоны уынаффæйы бындурыл æххæст кæны æмбæлон ивынады (ивынадты)  кæнгæ хъæбулы райгуырды æмбæстагон акты фысты;  
в) тæрхондоны уынаффæйы бындурыл ацы закъоны 42-аг æмæ 43-аг статьятæй æркастгонд цауты æххæст кæны кæнгæ хъæбулы райгуырды ногæй регистрацийы.  
Гуырдзыстоны 2017 азы 4 майы закъон №749 – веб-фарс, 24.05.2017аз.
    Статья 45. Кæнгæ хъæбулы регистраци æндæр паддзахады тæрхондоны уынаффæйы бындурыл  
Кæнгæ хъæбулы регистраци æндæр паддзахады  тæрхондоны уынаффæйы бындурыл æххæст цæуы Гуырдзыстоны Сæйраг тæрхондоны рдыгæй ацы уынаффæйы банымады фæстæ, кæд Гуырдзыстоны æхсæнадæмон бадзырдæй кæнæ разыдзинадæй æндæр исты нæй æркастгонд. 
    Статья 46. Кæнгæ хъæбулы æмбæстагон акты фысты тыхсæфтыл банымад  
1. Кæнгæ хъæбулы скæныны тыхсæфтыл банымады/кæнгæ хъæбулы скæныны аивды тыххæй тæрхондоны уынаффæйы закъонон тыхы бацыды бонæй тыхсæфтыл нымад цæуы æмбæлон кæнгæ хъæбулы æмбæстагон акты фыст дæр.  
2. Кæнгæ хъæбулы скæныны тыхсæфтыл банымады/кæнгæ хъæбулы скæныны аивын расайы кæнгæ хъæбулы райгуырды æмбæстагон акты фысты бахаст ивынады (ивынæдты) мæнгдзинады æмæ уыцы бæрæггæнæнты сног кæныны, кæцытæ тæрхондоны уынаффæйæ ис бæрæггонд. Кæд тæрхондоны уынаффæйæ нæу бæрæггонд кæнгæ хъæбулæн бæрæггæнæнты  æрурæды/сног кæныны фарста, уæд уымæн хъахъхъæдгонд цæуы уæвæг бæрæггæнæнтæ, ныййарджыты тыххæй бæрæггæнæнты йеддæмæ. 
3. Кæд кæнгæ хъæбулы сусæгдзинæдты хъахъхъæды ифтонгадæн кæнгæ хъæбулы тыххæй арæзт ис райгуырды æмбæстагон акты ног фыст, кæнгæ хъæбулы скæныны тыхсæфтыл баны​мады/​кæнгæ хъæбулы скæныны аивды цауы кæнгæ хъæбулы райгуырды æмбæстагон акты ног фыст йæ тыхы зайы, кæд тæрхондоны уынаффæйæ æндæр исты нæй сфидаргонд. Кæд тæрхондоны уынаффæйæ райгуырды æмбæстагон акты ног фыст тыхсæфтыл æрцыд нымад, уæд бæлвырдæй нымад цæуы тæрхондоны уынаффæйæ бæрæггонд райгуырды æмбæстагон акты фыст. Кæд тæрхондоны уынаффæйæ райгуырды æмбæстагон акты ног фыст тыхсæфтыл æрцыд нымад æмæ бæрæг нæ цæуы, райгуырды æмбæстагон акты кæцы фыст хъуамæ рцæуа нымад бæлвырдыл, уæд бæлвырдыл банымад цæуы нысангонд акты уыцы фыст, кæцыйы бацамынд бæрæгæнæнтæ дæр тæрхондон сног кодта.
4. Кæнгæ хъæбулы скæныны æмбæстагон акты фысты тыхсæфтыл банымады цауы кæнгæ хъæбулæн тæрхондоны уынаффæйы бындурыл хъахъхъæдгонд цæуы кæнгæ хъæбулы тыххæй фæивгæ бæрæггæнæнтæ, ныййарджыты тыххæй бæрæггæнæнты йеддæмæ.  
Гуырдзыстоны 2017 азы 4 майы закъон №749 – веб-фарс, 24.05.2017аз.
    Статья 47. Кæнгæ хъæбулы сусæгдзинæдты хъахъхъæд  
1. Кæнгæ хъæбулы регистрацийы бæрæггæнæнты дæттын биологон ныййарæджы, кæнгæ хъæбул​ы æмæ æххæсткарæн кæнгæ хъæбулы æнæ разыдзинады æдде æнæруадзгæ у, закъонæй комкоммæ æркастгонд цауты йеддæмæ.  
2. Кæнгæ хъæбул барджын у арæнвæрдты æдде райса информаци кæнгæ хъæбулы регист​рацийы тыххæй.  
3. Кæнгæ хъæбул барджын у кæнгæ хъæбулы регистрацийы тыххæй информаци райса арæнвæрдты æдде, кæд кæнгæ хъæбулы скæныны фæстиуæгæн уый ныййарджыты бæрæггæ​нæнтæ нæ фæивтой. Кæнгæ хъæбулыл æвдисæндары дæттыны фæтк æмæ уавæртæ бæрæггонд цæуы Гуырдзыстоны юстицийы министры бардзырдæй. 
4. Кæнгæ хъæбулы регистрацийы бæрæггæнæнтæ гæнæн ис лæвæрд æрцæуой æвджиды æмæ аудæг органы домынадæй, фæдагуырдон органы уынаффæйы кæнæ тæрхондоны уынаффæйы бындурыл.  
Сæр V. Æмкъайады регистраци  
    Статья 48. Æмкъайады фæзынд  
Æмкъайады фæзындæн æнæмæнгхъæугæ у уый регистраци æмбæстагон акты органы рдыгæй.  
    Статья 49. Æмкъайады регистрацийы бынат  
1. Æмкъайады регистраци æххæст цæуы æмкъайады бацæуæг гоймæгты рдыгæй сæвзæрст бынатмæ гæсгæ.   
2. Пенитенциарон уагдоны уæвæг гоймаджы æмкъайады регистраци æххæст цæуы ацы уагдоны специалонæй спайдагонд бынаты.  
Гуырдзыстоны 2015 азы 1 майы закъон №3559 - веб-фарс, 18.05.2015წ.
    Статья 50. Æмкъайады регистрацийы уавæртæ  
Æмкъайады регистрацийæн æнæмæнгхъæугæ у æмкъайады бацæугæ гоймæгты æмкъайадæн æмбæлгæ кар æмæ разыдзинад.  
    Статья 51. Æмкъайады кар  
1. Æмкъайад уагъд цæуы 18 азы карæй.

2. (Ист у - 16.12.2015, №4650).

3. Арæнгонд архайынхъомады уæвæг æххæсткар гоймæгты æмкъайад уагъд цæуы аудæг органы развæлгъау фыстæй разыдзинадæй, фæлæ разыдзинадыл нæйы кæнæ разыйы райсты æнæамалдзинады цауы – тæрхондоны уынаффæйы бындурыл. 

Гуырдзыстоны 2015 азы 16 декабры закъон №4650 – веб-фарс, 28.12.2015аз.
    Статья 52. Æмкъайады регистраци  
1. Æмкъайады регистрацийæн æмбæстагон актты регистрацийы орган хъуамæ бавдиса æмкъайады бацæугæ гоймæгты курдиат.  
2. Æмкъайады бацæугæ гоймæгтæ æмбæстагон актты регистрацийы органæн курдиаты бавдисдзысты сæхæдæг кæнæ минæвары æххуысæй. Минæварадон барлæвæрд хъуамæ бæлвыр​д​гонд цæуа Гуырдзыстоны закъондæттынадæй сфидаргонд фæткæй. 

3. Æмкъайады бацæугæ гоймæгтæ курдиаты хъуамæ сбæлвырд кæной, цæмæй уыдонæн нæ уæвы ацы закъоны 54-æм статьяйæ æркастгонд æмкъайады къуылымпыгæнæг æууæлтæ æмæ зындгонд у кæрæдзийы æнæниздзинады æмæ бинонты уавæр, зонынц, цалæмхатт у уыдонæй алкæмæн ацы æмкъайад, афтæ-ма хъуамæ банысан кæной, ис сын æви нæ хъæбултæ дæр.  

4. Æмкъайады регистраци æххæст цæуы æмкъайады бацæуæг гоймæгты æмæ иуылкъаддæр дыууæ æххæсткарæн, архайынхъом æвдисæны цур. Чындзæхсæвы æмкъайады бацæуæг гоймаджы минæвары æххуысæй регистраци æнæруадзгæ у. 

5. Æмкъайады бацæугæ гоймæгты домынæй æмкъайады регистраци гæнæн ис уагъд æрцæуа бæрæгбонон уавæры.   
6. Æмкъайады регистрацийы фæтк бæрæггонд цæуы Гуырдзыстоны юстицийы министры бардзырдæй.  
    Статья 53. Æмкъайады бацæуæг гоймаджы рдыгæй мыггаг фæивын  
1. Æмкъайады регистрацикæнгæйæ æмкъайтæн бар ис, сæ иуы мыггаг сæвзарой сæхицæн иумæйаг мыггагæн, афтæ-ма дыууæ дæр кæнæ уыдонæй сæ иу сæвзара сæрмагонд мыггаг æмæ æмкъайы мыггагимæ баиуы фæстиуæгæн райсгæ мыггаг.  
2. Æмкъайады регистрацикæнгæйæ æмкъайты мыггæгты баиугонд æнæруадзгæ у, кæд сæ иу уыдонæй æмкъайады размæ мыггаг дыууæуæнгон у (дывæр мыггаг). 

21. Æмкъайады регистрацикæнгæйæ гоймаджы мыггаг фæивын афтæ-ма æнæруадзгæ у, кæд уый ныхмæ цæуы тыгтæрхонон фæдылдзу, се ‘хсæн, кæд ацы гоймаг агуырд цæуы Гуырдзыстоны кæнæ æндæр паддзахады барадхъахъхъæнæг органты кæнæ æхсæнадæмон криминалон полицæйы организацийы (интерполы) рдыгæй. Ацы цауы æххæст цæуы æрмæст æмкъайады регистраци мыггаг фæивыны æдде.
3. Кæд æмкъайады уæвæг гоймаг æмкъайады æрурæды æдде ногæй æмкъайады бацыд æмæ фæивта йæ мыггаг, уæд уый ног æмкъайады тыхсæфтыл банымадмæ йехи мыггагыл нымад æрцæудзæн фæстаг регистриргонд æмкъайады акты фысты бацамынд мыггаг. 

Гуырдзыстоны 2018 азы 18 апрелы закъон №2149 – веб-фарс, 01.05.2018аз.
    Статья 54. Æмкъайады къуылымпыгæнæг æууæлтæ   
1. Æмкъайад уагъд нæ цæуы:  
а) уыцы гоймæгты ‘хсæн, кæцытæй фæнды иу дæр уæд æмкъайады æндæримæ;  
б) комкоммæ æввахс хæстæджыты ‘хсæн;   
в) биологон æмæ æнæбиологон æфсымæр æмæ хойы ‘хсæн;   
г) хъæбулскæнæг æмæ кæнгæ хъæбулы ‘хсæн;  
д) уыцы гоймæгты ‘хсæн, кæцытæй фæнды иу дæр уæд фарсхæцынады исæг æмæ кæцытæн арæзт нæй Гуырдзыстоны æмбæстагон Кодексы 1172-аг статьяйы 2-аг хайæ æркастгонд æмкъай​ады бадзырд. 

2. Ацы статьяйы фыццаг пункты «б»-«г» дæлпункттæ пайдагонд цæуы хъæбулы раттыны фæстиуæгæн хæстæгон æмахастыты фехалыны цауы дæр.  
Гуырдзыстоны 2015 азы 20 мартъийы закъон №3347 - веб-фарс, 31.03.2015аз.
Сæр VI. Æмкъайад ахицæны регистраци  
    Статья 55. Æмкъайад ахицæны регистраци  
1. Æмкъайд ахицæн кæнынæн æнæмæнгхъæугæ у уый регистраци æмбæстагон актты регистрацийы органы рдыгæй.  
2. Æмкъайад ахицæны регистрацийæн æмбæстагон актты регистрацийы органæн хъуамæ бавдиса барлæвæрд гоймаджы курдиат. Æмкъайад ахицæны регистраци афтæ-ма гæнæн ис æххæст æрцæуа æмкъайад ахицæны тыххæй дæр ацы закъоны 58-æм статьямæ гæсгæ бавдыст тæрхондоны уынаффæйы бындурыл. 

3. Æмбæстагон актты регистрацийы орган æмкъайад ахицæны регистрацийы æххæст кæны, кæд сæ иуæй-иу æмкъай у Гуырдзыстоны æмбæстаг кæнæ Гуырдзыстоны цæрыны бары уæвæг гоймаг, афтæ-ма кæд æмкъайад регистриргонд у Гуырдзыстоны барлæвæрд органы рдыгæй. 
4. Æмкъайад ахицæны регистрацийы фæтк бæрæггонд цæуы Гуырдзыстоны юстицийы министры бардзырдæй.  
    Статья 56. Æмкъайад ахицæны регистрацийы домынæй æмбæстагон актты регистрацийы органæн фехъусын кæныны барлæвæрд    
1. Æмкъайад ахицæны регистрацийы домынæй æмбæстагон актты регистрацийы органæн фехъусын кæныны бар ис:  
а) æмкъайады ахицæн кæнын кæй фæнды уыцы æмкъайтæн æмдзыгуырæй;  
б) иуæй-иу æмкъайæн, кæд: 

б.а) уæвы тæрхондоны уынаффæ æмкъайад ахицæны тыххæй;  
б.б) дыккаг æмкъай тæрхондоны рдыгæй нымадгонд у æбæрæг сæфтыл;  
б.в) (ист у - 20.03.2015, №3347);

б.г) дыккаг æмкъай фыдракæнды сарæзтæн тæрхонгонд у сæрибардзинады байсты æмгъуы​дæй иуылкъаддæр 3 азы.  
2. Æмкъайад ахицæны регистрацийы домынæй æмбæстагон актты регистрацийы органæн Гуырдзыстоны закъондæттынадæй æркастгонд цауты гæнæн ис фехъусын кæна æмкъайады ахицæн кæнын кæй фæнды уыцы æмкъайы (æмкъайты) бæрнон. Бæрнонадон барлæвæрд хъуамæ бæлвырдгонд цæуа Гуырдзыстоны закъондæттынадæй сфидаргонд фæткæй. 
Гуырдзыстоны 2015 азы 20 мартъийы закъон №3347 – веб-фарс, 31.03.2015аз.
    Статья 57. Тæрхонгонд æмкъаимæ ахицæны фæтк  
1. Тæрхонгонд æмкъаимæ æмкъайады ахицæны регистраци æххæст цæуы, кæд æмкъайты ‘хсæн нæ уæвы дау уыдон иумæйаг æмисбонады адих кæныныл, æнæкуыстхъом æмкъайы пайдайæн алименты бафидыны кæнæ иумæйаг сабиты тыххæй.   
2. Тæрхонгонд æмкъаимæ æмкъайады ахицæны регистрацийыл нæйы зæгъыны бындурты нæ уæвыны сбæлвырд кæнынæн æмбæстагон актты регистрацийы орган тæрхонгонд æмкъайæн фехъусын кæны æмкъайады ахицæн кæныны тыххæй курдиаты бавдысты фæдыл æмæ йын сбæлвырд кæны æмбаргæ æмгъуыды фыстæй дзуаппы бавдисынæн. 

3. Дзуаппы бавдысты æмгъуыд ма хъуамæ уа фылдæр хъусинаг арвысты бонæй 1 мæй, кæд тæрхонгонд æмкъай æфхæрды Гуырдзыстоны фиды. Тæрхонгонд æмкъайы æндæр паддзахады ахæстон уагдоны уæвыны цауы банысангонд æмгъуыд ма хъуамæ уа фылдæр хъусинаг арвысты бонæй 6 мæйы.  
4. Кæд тæрхонгонд æмкъай æмкъайты ‘хсæн ацы статьяйы фыццаг пунктæй æркастгонд дауы уæвыны тыххæй фехъусын кæндзæн кæнæ бæрæггонд æмгъуыдмæ нæ бавдисдзæн фыстæй дзуаппы, уæд æмбæстагон актты регистрацийы орган сæххæст кæндзæн æмкъайады ахицæны регистрацийы.  
Гуырдзыстоны 2012 азы 25 майы закъон №6301 – веб-фарс, 12.06.2012аз.
Гуырдзыстоны 2015 азы 20 мартъийы закъон №3347 – веб-фарс, 31.03.2015аз.
    Статья 58. Тæрхондоны уынаффæ æмкъайады ахицæны тыххæй  
1. Тæрхондон йæ уынаффæйы æмкъайты ахицæны тыххæй йæ закъонон тыхы бацыдæй 5 кусгæ боны æмгъуыдмæ арвиты æмбæстагон актты регистрацийы органæн уынаффæйы рахасты бынатмæ гæсгæйæ.  
2. Æмкъайады ахицæны тыххæй тæрхондоны уынаффæйы бындурыл æмбæстагон актты регистрацийы орган æххæст кæны æмкъайады ахицæны регистрацийы, æнæгæсгæйæ ацы уынаффæйы закъонон тыхы бацыды бонмæ.
3. Æмбæстагон актты регистрацийы орган барджын у ма сæххæст кæна æмкъайады ахицæны регистраци, кæд æмкъайады ахицæны тыххæй тæрхондоны уынаффæйæ нæй сфидаргонд алкæцы æмкъайы сæрмагонд номыр (ахæм уæвыны цауы), ном, мыггаг, райгуырды датæ, æмкъайады регистрацийы датæ кæнæ регистриргæнæг органы номхуынд. 

4. Тæрхондоны уынаффæйы бындурыл æмкъайады ахицæны регистрацийы фæтк бæрæг цæуы Гуырдзыстоны юстицийы министры бардзырдæй, кæд ацы закъонæй æндæр исты нæй æркастгонд.   
Гуырдзыстоны 2018 азы 27 июны закъон №2636 – веб-фарс, 06.07.2018аз.
    Статья 59. Æмкъайады ахицæны цауы æмкъайы рдыгæй мыггаг ныууадзын æмæ æмкъайады агъоммæйы мыггаг раздахын    
1. Æмкъай, кæцы æмкъайады фæстиуæгæн фæивта йæ мыггаг, барджын у æмкъайады ахицæны фæстæ дæр хæсса æмкъайады фæстиуæгæн фæивгæ мыггаг. Аимæ, уымæн йæ бон у æмкъайады ахицæны регистрацикæнгæйæ кæнæ фæстæдæр æрдома уымæн æмкъайады агъоммæйы мыггаг раздахын.  
2. Æмкъайады ахицæны регистрацикæнгæйæ гоймаджы мыггаг фæивын æнæруадзгæ у, кæд уый ныхмæ цæуы тугтæрхонон фæдылдзу, се ‘хсæн, кæд ацы гоймаг агуырд цæуы Гуырдзыстоны кæнæ æндæр паддзахады барадон органты кæнæ æхсæнадæмон криминалон полицæйы организа​цийы (интерполы) рдыгæй. Ацы цауы æххæст цæуы æрмæст æмкъайады ахицæны регистраци мыггаг фæивыны æдде. Банысангонд арæнвæрд нæ хæлиу кæны уыцы цауыл, кæд æмкъайады ахицæны регистраци тæрхондоны уынаффæйы бындурыл æххæст цæуы æмæ æмкъайады ахицæны рæстæджы æмкъайы/æмкъайты рдыгæй мыггаг фæивыны тыххæй тæрхондоны уынаффæйы вæййы бацамынд. 
Гуырдзыстоны 2018 азы 18 апрелы закъон №2149 – веб-фарс, 01.05.2018аз.
    Статья 60. Æмкъайады ахицæны регистрацийы фæтк  
1. Ацы закъоны 56-æм статьяйы фыццаг пункты «а»-«б.б» дæлпункттæй æркастгонд цауты æмкъайады ахицæны  регистраци æххæст цæуы курдиаты бавдисынæй 5 кусгæ боны рацыдæй уайтагъд, кæд ацы æмгъуыдмæ æмкъайады ахицæныл нæйы нæ расиддзæн курдиаты бавдисæг æмкъай, фæлæ иумæйагон курдиаты бавдисгæйæ та – иуæй-иу æмкъай.   
2. Иуылкъаддæр 3 азы æмгъуыдæй тæрхонгонд æмкъаимæ ахицæны регистраци æххæст цæуы  ацы закъоны 57-æм статьяйæ æркастгонд дзуаппы райстæй 2 кусгæ боны æмгъуыдмæ, фæлæ дзуап​пы æмбæстагон актты регистрацийы органы рдыгæй сфидаргонд æмгъуыдмæ нæбавдисы​ны цауы – ацы æмгъуыды аивгъуыдæй 2 кусгæ боны æмгъуыдмæ.  
Гуырдзыстоны 2012 азы 25 майы закъон №6301 – веб-фарс, 12.06.2012аз.
Гуырдзыстоны 2015 азы 20 мартъийы закъон №3347 – веб-фарс, 31.03.2015аз.
    Статья 61. Æмкъайады æрурæды момент  
Æмкъайады ахицæны цауы æмкъайад урæдыл нымад цæуы æмкъайады ахицæны регистра​цийы моментæй.  
Сæр VII. Номы кæнæ/та мыггаг фæивыны регистраци  
    Статья 62. Номы кæнæ/та мыггаг фæивыны бар  
1. Гуырдзыстоны æмбæстагæн Гуырдзыстоны статусы уæвæг æмбæстонады нæуæвæг гоймагæн, кæцыйы райгуырд регистриргонд у Гуырдзыстоны (ацы закъоны 85-æм статьямæ гæсгæйæ сæххæстгонд райгуырды регистрацийы йеддæмæ), бар сын ис, фæивой ном кæнæ/та мыггаг.  
2. Номы кæнæ/та мыггаг фæивынæн æнæмæнгхъæугæ у æмбæстагон актты регистрацийы органы рдыгæй номы кæнæ/та мыггаг фæивыны регистраци.
3. Номы кæнæ/та мыггаг фæивыны регистрацийы бындур у барлæвæрд гоймаджы курдиат æмæ ацы сæрæй æркастгонд æууæлты уæвынад.  

Гуырдзыстоны 2012 азы 25 майы закъон №6301 – веб-фарс, 12.06.2012аз.
    Статья 63. Æнæкуыстхъом кæнæ арæнгонд куыстхъомы уæвæг гоймаджы номы кæнæ/та мыггаг фæивын  
1. 16 азæй 18 азмæ æнæххæсткарæны номы кæнæ/та мыггаг фæивын уагъд цæуы уыцы гоймаджы домынæй æмæ уый ныййарæджы (ныййарджыты) кæнæ æндæр закъонон минæвары разыдзинадæй.  
2. 16 азмæ æнæххæсткарæны номы кæнæ/та мыггаг фæивын æххæст цæуы уый ныййарджыты разыдзинадæй. Ныййарджыты æнæразыдзинады цауы æнæххæсткарæны номы кæнæ/та мыггаг фæивыны фарста уый интерестæм гæсгæйæ аскъуыддзаг кæны тæрхондон.  

3. Æмкъайады нæуæвæг мады рдыгæй ацы сæрæй сфидаргонд фæткæй мыггаг фæивгæйæ, афтæ-ма уыцы ныййарæджы рдыгæй мыггаг фæивгæйæ дæр, кæцыйы мыггаг дæр хæссы уый æнæххæсткарæн хъæбул æмæ ныййарджытæн æндæр æмæ æндæр мыггаг ис, 10 азмæ æнæххæсткарæны мыггаг фæивдзæн ныййарæджы мыггаг фæивдимæ иумæ.  
4. Кæд æнæххæсткарæныл сæххæст 10 азы, уæд уый номы кæнæ/та мыггаг фæивын гæнæн ис æрмæст уый разыдзинадæй.  
5. Фарсхæцынады райсæджы ном кæнæ/та мыггаг фæивын уагъд цæуы уый домынæй æмæ фарсхæцæджы æххуысæй, кæд тæрхондоны уынаффæйæ æндæр исты нæй бæрæггонд.  
6. Арæнгонд куыстхъомы уæвæг æххæсткарæны номы кæнæ/та мыггаг фæивын уагъд цæуы ацы гоймаджы домынæй æмæ уый хъомылгæнæджы разыдзинадæй.  
Гуырдзыстоны 2015 азы 20 мартъийы закъон №3347 - веб-фарс, 31.03.2015аз.
Статья 64. Номы æмæ мыггаг фæивыны уавæртæ  
1. Æххæсткарæн гоймагæн бар ис, сæрмагонд фæндонмæ гæсгæ фæива йæ ном æрмæст иухатт, кæд закъонæй æндæр исты нæй сфидаргонд.  
2. Гоймагæн йæ бон у фæива йæ мыггаг æмæ райса:  
а) ныййарджыты баиугонд мыггаг;  
б) комкоммæ æввахс хæстæджы (цыппæрæм фæлтæры хæстæджыты (нанайы/дадайы нанайы æмæ дадайы) нымадæй) мыггаг;  
в) сæрмагонд мыггаг æмæ ацы пункты «б» дæлпунктæй æркастгонд комкоммæ æввахс хæстæ​джы мыггаг баиугонды фæстиуæгæн райсгæ мыггаг;  
г) фактивон схъомылгæнæджы мыггаг;  
д) хъæбулскæнæгы мыггаг;  
е) æмкъайады агъоммæйы мыггаг, кæд æмкъайады æруромгæйæ уый нæ раздæхта ацы мыггаг;   
ж) фыды мыггаг, ацы закъоны III сæрæй сфидаргонд фæткæй фыдиуæг сбæлвырдкæн​гæйæ;  
з) историон мыггаг, ацы закъоны 65-æм статьяйæ сфидаргонд фæткæй;  
и) æндæр паддзахады барлæвæрд органы рдыгæй уымæн лæвæрд мыггаг.  
3. Ацы статьяйы 2-аг пункты «и» дæлпунктæй æркастгонд уавæры уæвгæйæ гоймагæн мыггаг фæивын гæнæн ис, кæд уый райгуырды æмбæстагон акт Гуырдзыстоны у регистрир​гонд æмæ æндæр паддзахады барлæвæрд органы рдыгæй ацы гоймагæн æндæр мыггаг лæвæрды фæстæ уый Гуырдзыстоны æмбæстонад райста.

4. Æххæсткарæн гоймагæн бар ис, ацы статьяйы 2-аг пункты «а»-«г» æмæ «з» дæлпункттæй æркастгонд искæцы бындурæй мыггаг фæива æрмæст иухатт, кæд ацы закъонæй æндæр исты нæй сфидаргонд. 
5. Кæд скуынæг ис ацы закъоны 35-æм статьяйы 3-аг пунктæй, 53-аг статьяйы 21 пунктæй æркастгонд мыггаг фæивыны  арæнвæрды бындур, уæд гоймагæн бар ис, æрдома мыггаг фæивын ацы закъонæй сфидаргонд иумæйаг фæткмæ гæсгæйæ.  
Гуырдзыстоны 2014 азы 29 майы закъон №2482 - веб-фарс, 29.05.2014аз.
Гуырдзыстоны Конституцион Тæрхондоны 2016 азы 4 августы уынаффæ №2/4/570 – веб-фарс, 11.08.2016аз.
Гуырдзыстоны 2017 азы 14 декабры закъон №1725 – веб-фарс, 25.12.2017аз.
Гуырдзыстоны 2018 азы 18 апрелы закъон №2149 – веб-фарс, 01.05.2018аз.
    Статья 65. Историон мыггаг сног кæнын  
1. Гоймагæн йæ бон у æрдома йæхи историон мыггаг сног кæнын, кæд бæлвырдгæнæнты æмдзыгуырæй бæлвырд цæуы, цæмæй уый мыггаг равзæрд æндæр мыггаг раивыны кæнæ уый историон мыггаг минæвары рдыгæй æндæр мыггаг райсыны фæстиуæгæн.   
2. Æндæр бæлвырдгæнæнтимæ иумæ историон мыггаг сног кæнынæн бындурæн афтæ-ма гæнæн ис æвæрд æрцæуа бæлвырдгонд зонадон æнхъæлц, кæцыйæ бæлвырд цæуы ацы статьяйы фыццаг пункты бацамынд æууæлты уæвынад.   
3. Историон мыггаг сног кæныны фæтк бæрæггонд цæуы Гуырдзыстоны юстицийы министры бардзырдæй.  
    Статья 66. Мыггаг закъононыл банымайын  
1. Гоймаджы гоймагон бæлвырдгæнæн кæнæ æндæр документты бацамынд мыггаг, кæцы æмбæлон нæу уый райгуырды æмбæстагон акты фысты бацамынд мыггагимæ, гæнæн ис банымад æрцæуа закъононыл, кæд райгуырды æмбæстагон акты фысты бацамынд мыггагыл фæстæмæ раздæхын (гоймагон бæлвырдгæнæн кæнæ æндæр документты райсын) баст у æнæмбæрцон хæрдз​тимæ æмæ тыхархайдимæ.  
2. Мыггаг закъононыл банымайын уагъд цæуы, кæд ацы закъоны архайын райдыдмæ иуылкъаддæр 5 азы дæргъы гоймаг гоймагон бæлвырдгæнæн кæнæ æндæр исты официалон документы хицау уыд ахæм мыггагыл, кæцы æмбæлон нæ уыдис уый райгуырды æмбæстагон акты фысты бацамынд мыггагимæ.  
Гуырдзыстоны 2012 азы 25 майы закъон №6301 – веб-фарс, 12.06.2012аз.
    Статья 67. Мыггаг сбæлвырд кæнын  
1. Гоймагæн, кæцыйы райгуырды æмбæстагон акты фысты нæй бацамынд мыггаг, уый фæндонмæ гæсгæ, гæнæн ис сбæлвырд уа комкоммæ æввахс хæстæджы мыггаг, кæнæ æндæр мыггаг, кæцыйæ уый пайда кодта ацы закъоны архайдмæ иуылкъаддæр 5 азы, кæцы хъуамæ бæлвырд цæуа уый номыл сарæзт документтæй æмæ æндæр бæлвырдгæнæнтæй.   
2. Ацы статьяйы фыццаг пункты бындурыл мыггаг сбæлвырды нæамалдзинады цауы гоймагæн гæнæн ис бæлвырдгонд æрцæуа йæхи кæнæ комкоммæ æввахс хæстæджы номæй равзæргæ мыггаг уымæн бæллиццаг кæронимæ кæнæ кæроны æдде.  
Статья 671. Номы кæнæ/та мыггаг фæивыны/мыггаг сбæлвырды/мыггаг закъононæй банымады тыххæй 16 аздзыд гоймаджы курдиаты бавдисын æмæ равзарын   

1. 16 азы сæххæст гоймаг хæсджын у ацы сæрæй æркастгонд бындурæй номы кæнæ/та мыггаг фæивыны/мыггаг сбæлвырды/мыггаг закъононæй банымады домынæй йæхæдæг хъуамæ фехъусын кæна агентады æмбæлон территориалон куыстуатæн кæнæ фæсарæнты Гуырдзыстоны дипломатон минæварадæн кæнæ консулон уагдонæн.

2. Номы кæнæ/та мыггаг фæивыны/мыггаг сбæлвырды/мыггаг закъононæй банымады фарс​та​йы равзардзæн æмæ аскъуыддзаг кæндзæн агентады æмбæлон территориалон куыстуат. Мыг​гаг фæивыны/мыггаг сбæлвырды/мыггаг закъононæй банымады фарстайы агентады æмбæлон территориалон куыстуат равзардзæн Гуырдзыстоны иумæйаг административон Кодексы VIII сæрæй формалон административон кондадæн сфидаргонд фæткæй, ацы закъонæй бæрæггонд миниуджытæм гæсгæйæ. 
3. Кæд агентады æмбæлон территориалон куыстуаты æрмæст 1 æмкусæг ис, мыггаг фæивын​имæ/​мыггаг сбæлвырд кæнынимæ/мыггаг закъононæй банымадимæ баст административон кондады ныхасон байхъуысты ауадзгæйæ рабадты нымæрдары барлæвæрд гæнæн ис сæххæст кæна рабадты сæрдар. 

4. Бацымыдисгæнæг гоймаджы ныхасон байхъуысты ауагъды фæдыл гæнæн ис фехъусын кæной цæрæнуаты адрисыл фыстæй хъусинаг арвитыны, тилифонæй аныхасы кæнæ цыбыр текстон хъусинаг арвитыны кæнæ электрон постæйæ (уæвыны цауы) хъусинаг арвитыны амалæй. Бацымыдисгæнæг гоймагæн ныхасон байхъуысты датæ хъуамæ фехъусын кæной ныхасон байхъуысты ауагъдмæ иуылæрæгмæ 10 бонмæ. 

5. Ныхасон байхъуысты рæстæджы бацымыдисгæнæг гоймаг хæсджын у йæхи рдыгæй бавдыст документацийы бындурыл сбæлвырд кæна мыггаг фæивынæн/мыггаг сбæлвырдæн/​мыггаг закъононæй банымадæн ацы сæрæй æркастгонд æууæлты уæвын. 

6. Мыггаг фæивыны/мыггаг сбæлвырды/мыггаг закъононæй банымады тыххæй курдиат æнæравзæрстæй уыдзæн ныууагъд, кæд, хъусинаг райстмæ нæгæсгæйæ, бацымыдисгæнæг гоймаг нæ фæзындзæн агентады æмбæлон территориалон куыстуатмæ ныхасон байхъуысты хайад ​райсынæн.  
7. Ацы статьяйы фыццаг æмæ 6-æм пункттæй æркастгонд сæрмагондæй сидæны æмæ сæрмагон​дæй расидыны хæстæ нæ хæлиу кæнынц гоймагыл, кæд уымæн йæ бон нæу цæуын уæззау низы кæнæ физикон уавæрмæ гæсгæ, кæцы бæлвырд цæуы æмбæлон æвдисæндарæй/​доку​мен​тæй. Ацы цауы номы кæнæ/та мыггаг фæивыны/мыггаг сбæлвырды/мыггаг закъононæй банымады тыххæй курдиат гæнæн ис бавдиса барлæвæрд гоймагæн электрон коммуникацийы æххуысæй кæнæ бæрно​ны æххуысæй. Бæрнонадон барлæвæрд бæлвырдгонд хъуамæ уа Гуырдзыстоны закъондæт​тынадæй сфидаргонд фæткæй. Ацы пунктæй æркастгонд цауы ныхасон байхъуыст уагъд нæ цæуы æмæ агентады æмбæлон территориалон куыстуат аккаг уынаффæйы исы Гуырдзыстоны закъондæттынадæй сфидаргонд иумæйаг фæткмæ гæсгæйæ. 
Гуырдзыстоны 2018 азы 18 апрелы закъон №2149 – веб-фарс, 01.05.2018аз.
    Статья 68. Номы кæнæ/та мыггаг фæивыны регистрацийыл нæйы зæгъын  
1. Номы фæивын æнæруадзгæ у, кæд курдиатбавдисæг номæн æвзары цифрæты, æрхæцæн нысæнтты, геометрион фигурæты, графикон нывты, символты, æнæцензурон кæнæ æгадгæнæн дзырдты кæнæ бирæуæнгон (дыууæйæ фылдæр номæй конд) номы.  
2. Мыггаг баиу кæнын æнæруадзгæ у, кæд иуæй-иу мыггаг дыууæуæнгон у (дывæр мыггаг).  
3. Гоймаджы номы кæнæ/та мыггаг фæивын/мыггаг сбæлвырд кæнын/мыггаг закъононæй банымайын æнæруадзгæ у, кæд ацы гоймаг фыдракæнды сарæзты у гуырысхойаг æмæ агуырд цæуы Гуырдзыстоны барадон органты рдыгæй. Ацы сæрæй æркастгонд бындурæй гоймаджы номы кæнæ/та мыггаг фæивын/мыггаг сбæлвырд кæнын/мыггаг закъононæй банымайын æнæруадзгæ у, кæд:      

а) номы кæнæ/та мыггаг фæивыны/мыггаг сбæлвырды/мыггаг закъононæй банымады тыххæй 16 аздзыд гоймаджы курдиат агентад æмбæлон территориалон куыстуатæн кæнæ фæсарæнты Гуырдзыстоны дипломатон минæварадæн кæнæ консулон уагдонæн бацымыдисгæнæг гоймаджы æвæрцонæй нæ бавдыста, ацы закъоны 671 статьяйы 7-æм пунктæй æркастгонд цауы йеддæмæ; 

б) æххæст æрцыд цымыдисгæнæг гоймаджы депортаци кæнæ реадмиси Гуырдзыстонмæ æмæ допортацийы/реадмисийы сæххæст кæнынæй 5 азы нæ рацыд;  
в) бацымыдисгæнæг гоймаджы ныхмæ цæуы тугтæрхонон фæдылдзу, се ‘хсæн, кæд ацы гоймаг агуырд цæуы Гуырдзыстоны кæнæ æндæр паддзахады барадон органты кæнæ æхсæна​дæмон криминалон полицæйы организацийы (интерполы) рдыгæй, ацы æууæлты скуынæг кæнынмæ. 
Гуырдзыстоны 2012 азы 25 майы закъон №6301 – веб-фарс, 12.06.2012аз.
Гуырдзыстоны 2017 азы 14 декабры закъон №1725 – веб-фарс, 25.12.2017аз.
Гуырдзыстоны 2018 азы 18 апрелы закъон №2149 – веб-фарс, 01.05.2018аз.
    Статья 69. Курдиаты равзæрсты æмгъуыд  
 1. Гоймаджы номы кæнæ/та мыггаг фæивыны/мыггаг сбæлвырды/мыггаг закъононæй банымады тыххæй уынаффæйы райсын æмæ æмбæлон æмбæстагон акты регистраци æххæст цæуы аккаг курдиаты бавдисынæй 60-æм къæлиндарон боны.  
2. Ацы сæрæй æркастгонд бындурæй гоймаджы номы кæнæ/та мыггаг фæивыны/мыггаг сбæлвырды/мыггаг закъононæй банымады æрдомгæйæ фæцырдгонд лæггæдты сæххæст кæнын æнæруадзгæ у.    
Гуырдзыстоны 2018 азы 18 апрелы закъон №2149 – веб-фарс, 01.05.2018аз.
Сæр VIII. Амæлæты регистраци  
    Статья 70. Амæлæты регистрацийы уавæртæ
1. Æнæмæнгхъæугæ у Гуырдзыстоны æмбæстоны, Гуырдзыстоны статусы уæвæг æмбæстон​ады нæуæвæг гоймаджы æмæ Гуырдзыстоны амæлæг кæцыфæнды гоймаджы амæлæты регист​раци ацы закъонæй сфидаргонд фæткæй.  
2. Гуырдзыстоны иудадзыг цæрыны барлæвæрды уæвæг, æндæр паддзахады амæлæг гоймаджы амæлæты регистраци æххæст цæуы æрмæст бацымыдисгæнæг гоймаджы фæндоны цауы.

Гуырдзыстоны 2012 азы 25 майы закъон №6301 – веб-фарс, 12.06.2012аз.
    Статья 71. Курдиат гоймаджы амæлæты регистрацийы фæдыл  
1. Гоймаджы амæлæты регистрацийы фæдыл æмбæстагон актты регистрацийы органæн фехъусын кæныны хæс бахæс цæуы:  
а) медицинон уагдоны, патологанатомион архайды (клиникон патологийы) кæнæ тæрхондон-медицинон экспертизæйы æххæстгæнæг уагдоны къухдариуæгæн кæнæ уый рдыгæй барлæвæрд гоймагæн – гоймаджы амæлæтæй 5 кусгæ боны æмгъуыдмæ, кæд гоймаг амардис банысангонд уагдоны кæнæ амæлæты факт сфидар кодта/сбæлвырд кодта ацы уагдон; 
б) гоймагæн, кæцы барджын у адæтта амæлæты тыххæй медицинон æвдисæндар, фæлæ нæ уæвы фæллойадон æмахастыты нæдæр иунæг медицинон уагдонимæ, патологанатомион архайды (клиникон патологийы) кæнæ тæрхондон-медицинон экспертизæйы æххæстгæнæг уагдонимæ, – гоймаджы амæлæтæй 5 кусгæ боны æмгъуыдмæ, кæд амæлæты тыххæй медицинон æвдисæндар адæтта  кæнæ амæлæты факт сбæлвырд кодта банысангонд гоймаг; 
в) муниципалитеты мэры рдыгæй барлæвæрд гоймагæн – гоймаджы амæлæты фæдыл базонынæй 5 кусгæ боны æмгъуыдмæ; 

г) Гуырдзыстоны мидхъуыддæгты министрадæн – хæстон архæйдтыты фæстиуæгæн фæмардуæвæг кусæджы тыххæй – гоймаджы амæлæты тыххæй базонынæй 30 къæлиндарон боны æмгъуыдмæ; 

г1) Гуырдзыстоны мидхъуыддæгты министрады уагдæттæг сферæйы уæвæг паддзахадон дæлбæрнадон уагдонæн – сæрмагонд ситуациты уагдæттæг куыстуатæн (дарддæр – сæрмагонд ситуациты уагдæттæг куыстуат) – стихион æнамонддзинады фæстиуæгæн фæмардуæвæг кусæджы тыххæй – гоймаджы амæлæты тыххæй базонынæй 30 къæлиндарон боны æмгъуыдмæ;    
д) Гуырдзыстоны хъахъхъæнынады министрадæн – хæстон уавæры рæстæджы, æхсæнадæмон сабырады æмæ æдасдзинады бахъахъхъæныны æмæ сæндидзыны, æндæр хуызы сабырадон операциты хайадисыны рæстæджы фæмардуæвæг кусæджы тыххæй – гоймаджы амæлæты фæдыл базонынæй 30 къæлиндарон боны æмгъуыдмæ;  
е) ныййарæгæн (хъæбулгæнæгæн), æмкъайæн кæнæ хъæбулæн (кæнгæ хъæбулæн), кæд уымæн йæ бон у æнхъæла, цæмæй ацы пунктæй æркастгонд гоймæгтæн гоймаджы амæлæты факт æнæзонгæ у;    
ж) Гуырдзыстоны паддзахадон æдасдзинады куыстуатæн – хæстон архайды кæнæ стихион æнамонддзинады фæстиуæгæн фæмардуæвæг кусæджы тыххæй – гоймаджы амæлæты фæдыл базонынæй 30 къæлиндарон боны æмгъуыдмæ.  
2. Æмбæстагон актты регистрацийы органæн гоймаджы амæлæты регистрацийы фæдыл курдиатæй гæнæн ис фехъусын кæна кæцыфæнды æххæсткарæн, куыстхъом гоймаг кæнæ административон орган.  
3. Æндæр паддзахады амæлæг гоймаджы амæлæты регистрацийы тыххæй консулон уагдонæн гæнæн ис фехъусын кæна афтæ-ма бынаты паддзахадон барлæвæрд орган дæр.  
4. Гоймаджы амæлæты регистрацийы фæдыл æмбæстагон актты регистрацийы органæн фехъусын кæныны хæсджыны уæвæг гоймæгты рдыгæй бавдисинаг документтæ бæрæг цæуы Гуырдзыстоны юстицийы министры бардзырдæй.  
Гуырдзыстоны 2015 азы 8 июлы закъон №3946 - веб-фарс, 15.07.2015аз.
Гуырдзыстоны 2016 азы 27 майы закъон №5101 - веб-фарс, 04.06.2016аз.
Гуырдзыстоны 2017 азы 26 июлы закъон №1263 - веб-фарс, 29.07.2017аз.
Гуырдзыстоны 2018 азы 27 июны закъон №2617 – веб-фарс, 06.07.2018аз.
Гуырдзыстоны 2018 азы 22 декабры закъон №4093 – веб-фарс, 28.12.2018аз.
    Статья 72. Амæлæты бæлвырдгæнæн документтæ  
1. Амæлæты регистрацийы нысæнттæн гоймаджы амæлæты бæлвырдгæнæн документтæ сты:  
а) амæлæты тыххæй медицинон æвдисæндар;  
б) барлæвæрд органы уынаффæ гоймаджы  амæлæты юридикон нысаниуæджы уæвæг факты сбæлвырды тыххæй;  
в) тæрхондоны уынаффæ гоймаджы амæлæты расидыны тыххæй;  
г) муниципалитеты мэры рдыгæй барлæвæрд гоймаджы рдыгæй сарæзт протокол гоймаджы амæлæты тыххæй;  
д) барлæвæрд органы рдыгæй алæвæрд æвдисæндар Гуырдзыстоны советон социалистон республикæйы тæрхондон кæнæ административон органы (мидхъуыддæгты министрад, хъахъхъæнынады министрад кæнæ Гуырдзыстоны паддзахадон æдасдзинады куыстуат) уынаф​фæйæ репрессирон гоймаджы амæлæты тыххæй; 

  е) Гуырдзыстоны хъахъхъæнынады министрады, Гуырдзыстоны мидхъуыддæгты минист​рады, Гуырдзыстоны паддзахадон æдасдзинады куыстуаты кæнæ сæрмагонд ситуациты уагдæттæг куыстуаты хъусинаг сабырадон операциты, хæстон кæнæ тохгæнæн архайды кæнæ-та стихион æнамонддзинады фæстиуæгæн кусæджы фæмарды тыххæй;   
ж) æндæр паддзахады барлæвæрд органы рдыгæй уыцы паддзахады закъондæттынады бындурыл алæвæрд амæлæты бæлвырдгæнæн документ.  
2. Стихион æнамонддзинады кæнæ катастрофæйы фæстиуæгæн фæмардуæвæг гоймаджы амæлæты регистраци гæнæн ис афтæ-ма æххæст æрцæуа Гуырдзыстоны юстицийы министры æмбæлон барадон акты бындурыл дæр.  
3. Муниципалитеты мэры рдыгæй барлæвæрд гоймаджы рдыгæй саразинаг протоколы реквизиттæ, уый сарæзты æмæ æмбæстагон актты регистрацийы органæн бадисыны фæтк бæрæггонд цæуы Гуырдзыстоны юстицийы министры бардзырдæй. Гоймаджы амæлæты тыххæй протокол нæу административон барадон акт.  
4. Кæд муниципалитеты мэры рдыгæй барлæвæрд гоймагæн нæй фаг æмæ бæлвырд информаци гоймаджы амæлæты факты тыххæй æмæ нæамалдзинад у Гуырдзыстоны юстицийы министры бардзырдæй сфидаргонд формæйы протоколы саразын, уæд уый хæсджын у æмбæстагон актты регистрацийы органæн гоймаджы амæлæты факты фæдыл протоколы сарæзты æдде фехъусын кæна.  
5. Гуырдзыстоны юстицийы министры бардзырдæй амæлæты регистрацийы нысæнттæн гæнæн ис бæрæг æрцæуа гоймаджы амæлæты бæлвырдгæнæн æндæр документтæ дæр.  
Гуырдзыстоны 2013 азы 6 сентябры закъон №1023 – веб-фарс, 23.09.2013аз.
Гуырдзыстоны 2015 азы 8 июлы закъон №3946 - веб-фарс, 15.07.2015аз.
Гуырдзыстоны 2016 азы 27 майы закъон №5101 - веб-фарс, 04.06.2016аз.
Гуырдзыстоны 2017 азы 26 июлы закъон №1263 - веб-фарс, 29.07.2017аз.
Гуырдзыстоны 2018 азы 27 июны закъон №2617 – веб-фарс, 06.07.2018аз.
Гуырдзыстоны 2018 азы 22 декабры закъон №4093 – веб-фарс, 28.12.2018аз.
    Статья 73. Амæлæты тыххæй медицинон æвдисæндары бавдисын  
1. Медицинон уагдоны, патологанатомион архайды (клиникон патологийы) кæнæ тæрхондон-медицинон экспертизæйы æххæстгæнæг уагдоны къухдариуæг кæнæ уый рдыгæй барлæвæрд гоймаг, афтæ-ма гоймаг, кæцы барлæвæрд у адæтта амæлæты тыххæй медицинон æвдисæндар, фæлæ нæ уæвы фæллойадон æмахасты нæдæр иу уæлдæр фæнысангонд уагдонимæ, хæсджын у амæлæты тыххæй медицинон æвдисæндар агентадæн бавдиса электрон формæйæ, Гуырдзыстоны оккупацигонд территоритæй лигъдæтты, фæллойады, æнæниздзинады æмæ социалон хъахъхъæды министры æмæ Гуырдзыстоны юстицийы министры иумæйагон бардзырдæй æркастгонд цауы амæлæты тыххæй медицинон æвдисæндар гæнæн ис бавдыст æрцæуа материалон формæйæ. 

2. Амæлæты тыххæй медицинон æвдисæндары реквизиттæ, уый сарæзты æмæ арвитыны фæтк бæрæг цæуы Гуырдзыстоны оккупацигонд территоритæй лигъдæтты, фæллойады, æнæниздзи​нады æмæ социалон хъахъхъæды министры æмæ Гуырдзыстоны юстицийы министры иумæйа​гон бардзырдæй.

3. Агентадæн амæлæты тыххæй медицинон æвдисæндары арвитæг уагдон/гоймаг дзуап​дæт​тæг у арвыст медицинон æвдисæндары дырысдзинады æмæ æххæстдзинады, уыцы цауы йеддæмæ, кæд уый æххæстæй байдзаг кæнын æнæамалдзинад у аккаг информацийы райсыны нæамал​дзинадмæ гæсгæ.  
Гуырдзыстоны 2018 азы 5 июлы закъон №3075 - веб-фарс, 11.07.2018аз.
    Статья 74. Æнæзонгæ адæймаджы амæлæты регистраци

Кæд медицинон уагдон, патологанатомион архайды (клиникон патологийы) кæнæ тæрхон​дон​-​медицинон экспертизæйы æххæстгæнæг уагдон кæнæ æндæр барлæвæрд орган нæ сæххæст кæндзæн амæлæг гоймаджы идентифицирады, уæд уый амæлæты регистраци æххæст æрцæудзæн, куыд æнæзонгæ гоймаджы амæлæты регистраци.  
    Статья 75. Тæрхондоны уынаффæ гоймаджы амæлæгыл расидыны тыххæй  
1. Тæрхондон йæ уынаффæйы гоймаджы амæлæгыл расидыны тыххæй уый закъонон тыхы бацыдæй 5 кусгæ боны æмгъуыдмæ арвиты æмбæстагон актты регистрацийы органæн уынаффæйы рахасты бынатмæ гæсгæ.   
2. Гоймаджы амæлæгыл расидыны тыххæй тæрхондоны рдыгæй бавдыст уынаффæйы бындурыл æмбæстагон актты регистрацийы орган æххæст кæны амæлæты регистрацийы.  
3. Тæрхондоны рдыгæй амæлæгыл расидгæ гоймаджы амæлæты регистрацийы бонæн нымад æрцæудзæн тæрхондоны уынаффæйы закъонон тыхы бацыды бон, кæд ацы уынаффæйæ æндæр исты нæй сфидаргонд.  
4. Æмбæстагон актты регистрацийы орган барджын у ма сæххæст кæна амæлæты регистраци, кæд гоймаджы амæлæгыл расидыны тыххæй тæрхондоны уынаффæйæ нæй сфидаргонд амæлæ​гыл расидгæ гоймаджы сæрмагонд номыр (ахæм уывыны цауы), ном, мыггаг, райгуырды бон кæнæ бынат. 
Сæр IX. Æмбæстагон акты фысты ивынады, барасткæнинаг кæнæ/та уæлæмхасæны бахæссын  
    Статья 76. Æмбæстагон акты фысты ивынады, барасткæнинаг кæнæ/та уæлæмхасæны бахæссын  
1. Æмбæстагон акты фысты ивынады, барасткæнинаг кæнæ/та уæлæмхасæны бахæссыны бындур у барлæвæрд гоймаджы курдиат æмæ ацы закъоны 78-æм–80-æм статьятæй æркастгонд æмбæлон æууæлты уæвынад.  
2. Æмбæстагон актты регистрацийы орган барджын у ацы закъоны 78-æм–80-æм статьятæй æркастгонд æмбæлон æууæлты рабæрæг кæныны цауы æмбæстагон акты фысты сæрмагонд инициативæй бахæсса æмбæлон ивынад, барасткæнинаг кæнæ/та уæлæмхасæн. 
    Статья 77. Æмбæстагон акты фысты ивынады, барасткæнинаг кæнæ/та уæлæмхасæны бахæссыны тыххæй курдиаты бавдисыны барлæвæрды уæвæг гоймаг 
1. Æмбæстагон акты фысты ивынады, барасткæнинаг кæнæ/та уæлæмхасæны бахæссыны тыххæй курдиатæй æмбæстагон актты регистрацийы органæн фехъусын кæныны бар ис гоймагæн, кæцыйы тыххæй дæр арæзт у æмбæлон æмбæстагон акты фыст.  
2. Æмбæстагон акты фысты ивынады, барасткæнинаг кæнæ/та уæлæмхасæны бахæссыны тыххæй курдиаты бавдисыны бар афтæ-ма ис ацы статьяйы фыццаг пунктæй æркастгонд гоймаджы ныййарæгæн/ныййарджытæн – хъæбулы/кæнгæ хъæбулы тыххæй регистриргонд æмбæстагон акты фысты сæрмагонд бæрæггæнæнты хаймæ.  

3. 18 азмæ æнæххæсткарæны тыххæй регистриргонд æмбæстагон акты фысты ивынады, барасткæнинаг кæнæ/та уæлæмхасæны бахæссын гæнæн ис уый ныййарæджы, æвджиды кæнæ хъомылгæнæджы курдиаты бындурыл.  

4. Тæрхондоны уынаффæйæ арæнгонд архайынхъомы уæвæг гоймаджы тыххæй регистрир​гонд æмбæстагон акты фысты ивынады, барасткæнинаг кæнæ/та уæлæмхасæны бахæссын гæнæн ис ацы гоймаджы курдиатæй æмæ уый хъомылгæнæджы разыдзинадæй. 

5. Амæлæг гоймаджы æмбæстагон акты фысты ивынады, барасткæнинаг кæнæ/та уæлæм​ха​сæны бахæссын гæнæн ис кæцыфæнды бацымыдисгæнæг гоймаджы бындурыл. 

Гуырдзыстоны 2015 азы 20 мартъийы закъон №3347 - веб-фарс, 31.03.2015аз.
    Статья 78. Æмбæстагон акты фысты ивынады бахæссын  
Æмбæстагон акты фысты ивынады бахæссыны бындур у иуæй-иу ахæм æууæлы уæвынад:  
а) кæнгæ хъæбулы регистраци – кæд кæнгæ хъæбулы тыххæй тæрхондоны уынаф​фæйы бындурыл хъуамæ фæива кæнгæ хъæбулы райгуырды æмбæстагон акты фысты бацамынд бæрæггæнæнтæ;  
б) фыдиуæг сбæлвырды регистраци;  
в) ныййарæджы æмкъайады регистраци – æмкъайады регистрацикæнгæйæ ныййарæджы рдыгæй мыггаг фæивыны цауы;   
г) ныййарæджы æмкъайады ахицæны регистраци – æмкъайады ахицæны регистраци​кæнгæйæ мыггаг фæивыны цауы;  
д) номы кæнæ/та мыггаг фæивыны регистраци;  
е) мыгаг сбæлвырд кæнын;  
е1) мыггаг закъононæй банымайын;  
ж) æрды фæивын – кæд æрды фæивыны тыххæй гоймаджы фæнды номы кæнæ/та мыггаг фæивын;  
з) тæрхондоны уынаффæ æмбæстагон акты фысты ивынады бахæссыны тыххæй; 

и) амæлæг гоймаджы сбæлвырд кæнын – кæд æмбæстагон актты регистрацийы орган уый амæлæты регистраци сæххæст кодта, куыд æцæгæлон гоймаджы  амæлæты регистраци; 
к) гоймаджы æмбæстонадон статусы фæивын – кæд гоймагæн лæвæрд ис кæнæ урæд æрцыд Гуырдзыстоны æмбæстонад, кæнæ кæд гоймаг фесæфта Гуырдзыстоны æмбæстонад;  
л) барлæвæрд гоймаджы домæн райгуырды æмбæстагон акты фысты райгуырды реалон бынаты домæны тыххæй – кæд райгуырды æмбæстагон акты фысты райгуырды бынатæн, Гуырдзыстоны закъондæттынадмæ гæсгæйæ, бæрæггонд у райгуырды регистрацийы бынат. 
Гуырдзыстоны 2012 азы 25 майы закъон №6301 – веб-фарс, 12.06.2012аз.
Гуырдзыстоны 2017 азы 4 майы закъон №749 - веб-фарс, 24.05.2017аз.
Гуырдзыстоны 2018 азы 27 июны закъон №2636 – веб-фарс, 06.07.2018аз.
    Статья 79. Æмбæстагон акты фысты барасткæнинаг бахæссын  
Æмбæстагон акты фысты барасткæнинаг бахæссыны бындур у иуæй-иу ахæм æууæлы уæвынад;  
а) æмбæстагон акты фысты регитрацикæнгæйæ æруагъд рæдыды рабæрæг;  
б) тæрхондоны уынаффæ æмбæстагон акты фысты бацамынд бæрæггæнæны æнæдырысы сбæлвырды тыххæй;  
в) барлæвæрд органы уынаффæ юридикон нысаниуæджы уæвæг факты сбæлвырды тыххæй. 
    Статья 80. Æмбæстагон акты фысты уæлмæхасæны бахæссын  
Æмбæстагон акты регистрацикæнгæйæ бæрæггæнæнты рауагъды кæнæ рæдыдæй бацамынды факты рабæрæгы цауы æмбæстагон актты регистрацийы орган барджын у бахæсса уæлæмхасæн ацы акты фысты.  
    Статья 81. Æмбæстагон акты фысты ивынады, барасткæнинаг кæнæ/та уæлæмхасæны бахæссыны фæдыл курдиаты равзарын    
Æмбæстагон актты фысты ивынады, барасткæнинаг кæнæ/та уæлмæхасæны бахæссыны фæдыл курдиаты равзарын æмбæстагон актты регистрацийы орган хъуамæ кæронмæ фæуа курдиаты бавдисынæй иуылæрæгмæ 15 къæлиндарон бонмæ, фæлæ ивынады, барасткæнинаг кæнæ/та уæлæмхасæны сæрмагонд инициативæй бахæссыны цауы – административон кондады райдыдæй 1 мæйы æмгъуыдмæ, кæд Гуырдзыстоны закъондæттынадæй æндæр исты нæй æркастгонд. 
    Статья 82. Æндæр паддзахады барлæвæрд органы рдыгæй регистриргонд æмбæстагон акты фысты ивынады, барасткæнинаг кæнæ/та уæлæмхасæны бахæссын  
Æмбæстагон актты регистрацийы орган не ххæст кæны ивынады, бараст кæныны кæнæ/та уæлмæхасæны бахæссыны æндæр паддзахады барлæвæрд органы рдыгæй регистриргонд æмбæстагон акты фысты.  
Сæр X. Æмбæстагон акты ногæй регистраци  
    Статья 83. Æмбæстагон акты ногæй регистраци  
1. Æмбæстагон актты регистрацийы орган æмбæстагон акты ногæй регистрацийы æххæст кæны, кæд:  
а) æмбæстагон акты фыст сæфт у кæнæ куынæггонд æрцыд æмæ уæвы барлæвæрд органы уынаффæ æмбæстагон акты регистрацийы юридикон нысаниуæджы факты сбæлвырды тыххæй; б) Гуырдзыстоны æмбæстоны кæнæ Гуырдзыстоны иудадзыг цæрыны бары уæвæг гоймаджы тыххæй æндæр паддзахады барлæвæрд органы рдыгæй регистриргонд æмбæстагон акт, кæцыйы регистраци Гуырдзыстоны нæ уыд æххæстгонд.  
2. Æндæр паддзахады барлæвæрд органы рдыгæй регистриргонд райгуырды æмæ фыдиуæг сбæлвырды æмбæстагон актты ногæй регистраци гæнæн ис æххæстгонд æрцæуа афтæ-ма Гуырдзыстоны æмбæстоны æнæххæсткарæны хъæбулы тыххæй дæр. 
Гуырдзыстоны 2012 азы 25 майы закъон №6301 – веб-фарс, 12.06.2012аз.
    Статья 84. Æмбæстагон акты ногæй регистраци юридикон нысаниуæджы уæвæг факты сбæлвырды тыххæй уынаффæйы бындурыл   
1. Æмбæстагон акты фысты (райгуырды æмæ амæлæты æмбæстагон актты фыстыты йеддæмæ) фесæфты кæнæ скуынæггонд цауы æмбæстагон акты ногæй регистраци æххæст цæуы æмбæлон юридикон нысаниуæджы уæвæг факты сбæлвырды тыххæй тæрхондоны уынаффæйы бынду​рыл.  
2. Райгуырды кæнæ амæлæты ногæй регистраци æххæст цæуы райгуырды кæнæ амæлæты регистрацийы юридикон нысаниуæджы уæвæг факты сбæлвырды тыххæй барлæвæрд органы уынаффæйы бындурыл.  
3. Кæд ацы статьяйæ æркастгонд уынаффæ нæ хауы æмбæлон æмбæстагон акты регистра​цийæн æнæмæнгхъæугæ бæрæггæнæнтæм, уæд æмбæстагон актты регистрацийы орган барджын у ма сæххæст кæна æмбæстагон акты ногæй регистраци.   
4. Æмбæстагон актты регистрацийы орган барджын у ма сæххæст кæна æмбæстагон акты ногæй регистраци, кæд:  
а) фыдиуæг сбæлвырды регистрацийы юридикон нысаниуæджы уæвæг факты сбæлвырды тыххæй уынаффæйæ нæу сбæлвырдгонд;    
а.а) сабийы æмæ фыды сæрмагонд номыртæ (ахæм уæвыны цауы);  
а.б) фыды ном, мыггаг æмæ райгуырды датæ;  
а.в) сабийы ном, мыггаг (фыдиуæг сбæлвырды регистрацимæ æмæ фыдиуæг сбæлвырды регистрацийы фæстæ)  æмæ райгуырды датæ;  
а.г) фыдиуæг сбæлвырды регистрацийы датæ;  
б) кæнгæ хъæбулы регистрацийы юридикон нысаниуæджы уæвæг факты сбæлвырды тыххæй уынаффæйæ нæу сбæлвырдгонд;  
б.а) кæнгæ хъæбулы сæрмагонд номыр (ахæм уæвыны цауы);  
б.б) кæнгæ хъæбулы ном, мыггаг æмæ райгуырды бон (датæ);  
б.в) кæнгæ хъæбулы ном, мыггаг, райгуырды датæ æмæ бынат (кæнгæ хъæбулмæ æмæ кæнгæ хъæбулы фæстæ);  
б.г) кæнгæ хъæбулы ныййарджытæ (кæнгæ хъæбулы æмæ кæнгæ хъæбулы фæстæ);  
ბ.д) скæнгæ хъæбулы регистрацийы датæ;  
в) æмкъайады кæнæ æмкъайады ахицæны регистрацийы юридикон нысаниуæджы уæвæг факты сбæлвырды тыххæй уынаффæйæ нæу сбæлвырдгонд æмкъайы (æмкъайты);  
в.а) сæрмагонд номыр (ахæмы уæвыны цауы);  
в.б) ном кæнæ/та мыггаг (æмкъайадмæ (æмкъайады ахицæнмæ) æмæ æмкъайады (æмкъайады ахицæны) фæстæ);  
в.в) райгуырды датæ;  
в.г) æмкъайады (æмкъайады ахицæны) регистрацийы датæ;  
г) номы кæнæ/та мыггаг фæивыны регистрацийы юридикон нысаниуæджы уæвæг факты сбæлвырды тыххæй уынаффæйæ нæу сбæлвырдгонд гоймаг;
г.а) сæрмагонд номыр (ахæм уæвыны цауы);  
г.б) ном кæнæ/та мыггаг – номы кæнæ/та мыггаг фæивынмæ æмæ фивыны фæстæ;  
г.в) райгуырды бон (датæ);  
г.г) номы кæнæ/та мыггаг фæивыны регистрацийы бон (датæ);  
г.д) номы кæнæ/та мыггаг фæивыны регистрацийы органы номхуынд.  
    Статья 85. Æндæр падзахады барлæвæрд органы рдыгæй регистриргонд æмбæстагон акты ногæй регистраци  
1. Гуырдзыстоны æмбæстоны кæнæ Гуырдзыстоны иудадзыг цæрыны бары уæвæг гоймаджы тыххæй æндæр паддзахады барлæвæрд органы рдыгæй регистриргонд æмбæстагон акты ногæй регистраци гæнæн ис æххæст æрцæуа  уыцы гоймаджы домынæй, кæцыйы тыххæй дæр ацы акт регистриргонд у æндæр паддзахады, фæлæ кæд банысангонд гоймаг амæлæг у – уæд кæцыфæнды гоймаджы домынæй.  
2. Æндæр паддзахады барлæвæрд органы рдыгæй регистриргонд æмбæстагон акты ногæй регистраци æххæст цæуы æмбæстагон акты фысты сбæлвырдгонд къопийы, кæнæ фыстæй сфысты кæнæ æмбæстагон акты регистрацийы æвдисæндары бындурыл. 
3. Гуырдзыстоны юстицийы министры бардзырдæй гæнæн ис бæрæггонд æрцæуа æндæр паддзахады барлæвæрд органы рдыгæй регистриргонд æмбæстагон акты ногæй регистрацийы уæлæмхас бындуртæ.  

Сæр XI. Æмбæстагон акты фысты тыхсæфтыл банымад  
    Статья 86. Æмбæстагон акты фысты тыхсæфтыл банымады барлæвæрды уæвæг орган  
1. Æмбæстагон акты фысты (райгуырды æмæ амæлæты æмбæстагон актты фыстыты йеддæмæ) тыхсæфтыл банымайы тæрхондон.  
2. Райгуырды æмæ амæлæты æмбæстагон актты фыстытæ гæнæн ис тыхсæфтыл æрцæуой нымад æмбæстагон актты регистрацийы органы уынаффæйæ, Гуырдзыстоны иумæйаг админис​трати​вон Кодексæй сфидаргонд фæткæй.  
    Статья 87. Райгуырды æмæ амæлæты æмбæстагон актты фыстыты тыхсæфтыл банымад  
1. Райгуырды æмæ амæлæты æмбæстагон актты фыстыты тыхсæфтыл нымайы æмбæстагон актты регистрацийы уыцы орган, кæцы сæххæст кодта æмбæлон æмбæстагон акты регистраци. 
2. Æмбæстагон акты регистрацийы орган æмбæстагон акты фысты тыхсæфтыл нымайы бацымыдисгæнæг гоймаджы курдиатæй кæнæ сæрмагонд инициативæй.  
3. Кæд нал уæвы орган, кæцы сæххæст кодта æмбæстагон акты регистраци, уæд æмбæстагон акты фысты тыхсæфтыл нымады фарстайы аскъуыддзаг кæны æмбæстагон актты регистрацийы уыцы орган, кæцыйы архайдон территорийыл дæр æххæст æрцыд æмбæстагон акты регистраци. 
4. Кæд нал уæвы орган, кæцы сæххæст кодта æмбæстагон акты регистраци æмæ ацы органы архайдон территори нæ хауы æмбæстагон актты регистрацийы нæдæр æндæр органы архайдон территоримæ, уæд æмбæстагон акты фысты тыхсæфтыл банымады фарстайы аскъуыддзаг кæны æмбæстагон актты регистрацийы кæцыфæнды орган.  
    Статья 88. Æмбæстагон акты фысты тыхсæфтыл банымады сæрмагонд уавæртæ 
1. Иу æмæ иннæ гоймаджы тыххæй райгуырды æмæ амæлæты æмбæстагон актты бирæхаттон регистрацимæ гæсгæ, се ‘хсæн, ацы закъоны архайын райдыдмæ райгуырды æмæ амæлæты æмбæстагон актты фыстыты сног кæныны фæстиуæгæн, æмбæлон æмбæстагон акты цалдæр фысты уæвынады цауы æмбæстагон акты регистрацийы орган барджын у æмбæстагон акты иуæй-иу фыст тыхсæфтыл банымайа бацымыдисгæнæг гоймаджы курдиатæй кæнæ сæрмагонд инициативæй.  
2. Ацы статьяйы фыццаг пунктæй æркастгонд цауы, кæд æмбæстагон акты регистрацийы бындур у тæрхондоны уынаффæ, уæд ацы бындурæй регистриргонд æмбæстагон акты фысты тыхсæфтыл банымад уагъд цæуы æрмæст бацымыдисгæнæг гоймаджы разыдзинадæй.

3. Бацымыдисгæнæг гоймаджы разыдзинады нæуæвгæйæ тæрхондоны уынаффæйы æмæ æмбæстагон акты фысты тыхсæфтыл нымады домынæй агентад фехъусын кæны тæрхондонæн.  
4. Æмбæстагон акты регистрацийы органы рдыгæй тæрхондоны уынаффæйы бындурыл регистриргонд æмбæстагон акты фысты тыхсæфтыл нымады цауы æнæруадзгæ у æмбæстагон акты ногæй регистраци тæрхондоны банысангонд уынаффæйы бындурыл.  
    Статья 89. Æмбæстагон акты фысты тыхсæфтыл банымады тыххæй курдиаты бавдисыны æмæ равзарыны фæтк  
1. Æмбæстагон актты регистрацийы орган æмбæстагон акты фысты тыхсæфтыл банымады тыххæй курдиаты равзардзæн Гуырдзыстоны иумæйаг административон Кодексы VI сæрæй сфидаргонд фæткæй.   
2. Кæд хъуыддагæн сæйраг нысаниуæджы уæвæг æууæлты сбæлвырд кæнынæн æнæмæнг​хъæугæ у фæрсты æмбарынгæнæнты райсын, уæд æвдисæны кæнæ эксперты æрфæрсын, æмбæстагон актты регистрацийы орган барджын у ауадза ныхасон байхъуыст Гуырдзыстоны иумæйаг административон Кодексы 108-æм–112-æм статьятæй сфидаргонд фæткæй, ацы закъонæй бæрæггонд миниуджытæм гæсгæйæ.   
3. Кæд æмбæстагон актты регистрацийы орган конд у æрмæст иу æмкусæгæй, æмбæстагон акты фысты тыхсæфтыл банымадимæ баст административон кондады ныхасон байхъуысты ауадзгæ​йæ рабадты нымæрдары барлæвæрд гæнæн ис сæххæст кæна рабадты сæрдар.  
4. Æмбæстагон акты фысты тыхсæфтыл банымайынимæ баст административон кондады бæлвырдгæнæнты райсгæйæ æмæ уыдон раиртасгæйæ пайдагонд цæуы ацы закъоны 92-аг статьяйæ сфидаргонд фæтктæ.  
Сæр XII. Юридикон нысаниуæджы уæвæг иуæй-иу факты сбæлвырд  
    Статья 90. Æмбæстагон актты регистрацийы органы рдыгæй сбæлвырдкæнинаг юридикон нысаниуæджы уæвæг факттæ  
1. Æмбæстагон акты регистрацийы орган ацы сæрæй бæрæггонд фæткæй бæлвырд кæны юридикон нысаниуæджы уæвæг ахæм фактты:   
а) гоймаджы бæрæг рæстæджы æмæ ситуацийы райгуырды факты;  
б) гоймаджы бæрæг рæстæджы æмæ ситуацийы амæлæты факты;  
в) гоймаджы райгуырды регистрацийы факты;  
г) гоймаджы амæлæты регистрацийы факты. 
2. Æмбæстагон актты регистрацийы орган барджын у сбæлвырд кæна Гуырдзыстоны терри​то​ри​йыл æрцæугæ юридикон нысаниуæджы уæвæг факт.  
3. Фæсарæнты æрцæугæ юридикон нысаниуæджы уæвæг факты æмбæстагон актты регистра​цийы орган бæлвырд кæны æрмæст Гуырдзыстоны æмбæстоны, уый æнæххæсткарæн хъæбулы, Гуырдзыстоны статусы уæвæг æмбæстонады нæуæвæг гоймаджы æмæ Гуырдзыстоны æхсæна​дæ​мон хъахъхъæды уæвæг гоймаджы тыххæй. 

4. Æмбæстагон актты регистрацийы орган барджын у сбæлвырд кæна ацы статьяйы фыццаг пункты «а» æмæ «в» дæлпункттæй æркастгонд юридикон нысаниуæджы уæвæг факттæ Гуырдзыстоны цæрæг уыцы гоймаджы тыххæй, кæцыйы æмбæстонадон статус юридикон нысаниуæджы уæвæг факты сбæлвырды тыххæй курдиаты равзарыны моментæн бæрæггонд у, æниу уæвы бындурон æнхъæлц, цæмæй гоймагæн гæнæн ис лæвæрд æрцæуа Гуырдзыстоны æмбæстонад. 

5. Æмбæстагон актты регистрацийы орган юридикон нысаниуæджы уæвæг факты бæлвырд кæны æрмæст уыцы цауы, кæд ацы факты бæлвырдгæнæн документы æндæр фæткæй райсын кæнæ сæфт документы сног кæнын æнæамалдзинад у кæнæ баст у æнæмбæрцадон хæрдзты æмæ тыхархайдимæ. 

    Статья 91. Юридикон нысаниуæджы уæвæг факты сбæлвырды тыххæй курдиаты бавдисыны барлæвæрды уæвæг гоймæгтæ  
Юридикон нысаниуæджы уæвæг факты сбæлвырды тыххæй курдиатæй æмбæстагон актты регистрацийы органæн фехъусын кæныны бар ис кæцыфæнды бацымыдисгæнæг гоймагæн.  
    Статья 92. Бæлвырдгæнæнтæ юридикон нысаниуæджы уæвæг факты сбæлвырдимæ баст кондады  
1. Æмбæстагон актты регистрацийы орган барджын у юридикон нысаниуæджы уæвæг факты сбæлвырдкæнгæйæ, фыстæй æмæ материалон бæлвырдгæнæнты йеддæмæ, афтæ-ма спайда кæна æмæ æнцой кæна фæрсты æмбарынгæнæнты, æвдисæнты дзырдтыл æмæ æндæр бæлвырд​гæнæнтыл.   
2. Кæд Гуырдзыстоны иумæйаг административон Кодексæй æндæр исты нæй æркастгонд, уæд юридикон нысаниуæджы уæвæг факты сбæлвырдкæнгæйæ бæлвырдгæнæнты райсты, иртасыны æмæ аргълæвæрды тыххæй пайдагонд цæуы Гуырдзыстоны æмбæстагон процес​суалон Кодексы æртыккаг хайы уагæвæрдтæ, ацы Кодексы 102-аг статьяйы 3-аг хайы, 103-аг статьяйы, 104-æм статьяйы 2-аг хайы, 106-æм статьяйы, 109-æм статьяйы 2-аг хайы, 110-æм статьяйы, 116-æм статьяйы 2-аг хайы, 118-æм, 119-æм, 126-æм æмæ 131-аг–133-аг статьяты, 134-æм статьяйы 2-аг æмæ 21  хæйтты, 136-æм статьяйы, 145-æм статьяйы фыццаг хайы, 146-æм æмæ 155-æм–157-æм статьяты æмæ 169-æм статьяйы 4-æм æмæ 5-æм хæйтты йеддæмæ. 
3. Æмбæстагон актты регистрацийы орган юридикон нысаниуæджы уæвæг факты сбæлвырд​кæнгæйæ Гуырдзыстоны æмбæстагон процессуалон Кодексы нормæты пайда кæны ацы закъонæй æмæ агентады архайды регулиргæнæг æндæр закъондæттæн æмæ закъоныдæлбар нормативон акттæй бæрæггонд миниуджытæм гæсгæйæ.  
    Статья 93. Бæрндзинад æмбæстагон актты регистрацийы органы рæдийын кæнынæн  
1. Юридикон нысаниуæджы уæвæг факты сбæлвырдкæнгæйæ æмбæстагон актты регистраци​йы оргæнæн мæнг æмбарынгæнæнты кæнæ мæнг æвдисæндзырды раттынæн кæнæ уый рæдийын кæнынæн бæрндзинад бахæсгонд цæуы, æмбæлонæй, æмбарынгæнæнты кæнæ æвдисæндзырды раттæг цымыдисгæнæг фарсæн, экспертæн кæнæ/та æвдисæнæн.  
2. Æвдисæнæн æрхонгæ гоймаг хæсджын у ратта æвдисæндзырд юридикон нысаниуæджы уæвæг факты сбæлвырдимæ баст фарстатыл.  
    Статья 94. Юридикон нысаниуæджы уæвæг факты сбæлвырды тыххæй курдиаты равзарыны фæтк  
1. Юридикон нысаниуæджы уæвæг факты сбæлвырдимæ баст административон кондады рæстæджы æмбæстагон актты регистрацийы орган хæсджын у ауадза ныхасон байхъуыст, кæцыйыл дæр хъуамæ уой курдиатбавдисæг, æндæр цымыдисгæнæг гоймæгтæ æмæ æвдисæнтæ. Курдиатбавдисæгæн, цымыдисгæнæг гоймæгты æмæ æвдисæнтæн ныхасон байхъуысты тыххæй хъуамæ фехъусын кæной уый ауагъдмæ 5 къæлиндарон бонæй раздæр, цæмæй хайад райсой уым.

2. Кæд закъонæй æндæр исты нæй æркастгонд, юридикон нысаниуæджы уæвæг факты сбæлвырдимæ баст административон кондады рæстæджы пайдагонд цæуы Гуырдзыстоны иумæйаг административон Кодексы VI æмæ VIII сæртæй сфидаргонд фæтктæ, ацы закъоны уагæвæрдтæм гæсгæйæ.   
3. Кæд æмбæстагон актты регистрацийы орган конд уыдзæн æрмæст иу æмкусæгæй, уæд ацы сæрæй æркастгонд юридикон нысаниуæджы уæвæг факты сбæлвырдимæ баст административон кондады ныхасон байхъуысты ауадзгæйæ рабадты нымæрдары барлæвæрд гæнæн ис сæххæст кæна рабадты сæрдар.  
4. Юридикон нысаниуæджы уæвæг факты сбæлвырды кæнæ сбæлвырд кæныныл нæйы зæгъыны тыххæй уынаффæ рахаст хъуамæ æрцæуа æмбæлон курдиаты бавдисынæй иуыл​æрæгмæ 1 мæймæ. Кæд хъуыддагæн сæйраг нысаниуæджы уæвæг æууæлты къордтæй скæнынæн æнæмæнгхъæугæ у ацы закъонæй æркастгонд æмгъуыдæй фылдæр æмгъуыд, уæд æмбæстагон актты регистрацийы органæн йæ бон у рахæсса уынаффæ æмгъуыды адаргъ кæныны тыххæй. 
5. Юридикон нысаниуæджы уæвæг факты сбæлвырды тыххæй уынаффæйы рахæссыны иумæйаг æмгъуыд ма хъуамæ уа фылдæр 2 мæйæ.  
    Статья 95. Уынаффæ юридикон нысаниуæджы уæвæг факты сбæлвырды тыххæй 
1. Уынаффæ юридикон нысаниуæджы уæвæг факты сбæлвырды тыххæй, Гуырдзыстоны иумæйаг административон Кодексы 52-аг статьяйæ æркастгонд реквизитты, афтæ-ма хъуамæ конд уа æмбæлон æмбæстагон актты фысты сарæзтæн æнæмæнг информацийы.  
2. Гоймаджы бæрæг рæстæджы æмæ ситуацийы райгуырды, афтæ-ма райгуырды регистра​цийы юридикон нысаниуæджы уæвæг факты сбæлвырдкæнгæйæ æмбæстагон актты регистрацийы орган барджын у фаг бæлвырдгæнæнты уæвыны цауы сбæлвырд кæна ныййар​джыты бæрæггæнæнтæ, уыцы цауы йеддæмæ, кæд административон кондады хайадисæг фæрсты ‘хсæн ис дау ныййаджыты ном æмæ мыггагы тыххæй. 

3. Æмбæстагон акты регистрацийæн æнæмæнгхъæугæ бæрæггæнæнты сбæлвырды æнæамал​дзинад нæй гæнæн суа юридикон нысаниуæджы уæвæг факты сбæлвырд кæныныл нæйы зæгъыны бындур. Æмбæстагон актты регистрацийы орган барджын у рахæсса уынаффæ юридикон нысаниуæджы уæвæг факты сбæлвырды тыххæй æмбæстагон акты регистрацийæн хъæугæ æнæ хицæнгонд бæрæггæнæнты æдде, кæд уый сбæлвырд кæнын æнæамадзинад у фаг бæлвырдгæнæнты нæуæвыны тыххæй кæнæ æндæр аххосагæй. 
4. Гоймаджы бæрæг рæстæджы æмæ ситуацийы райгуырды юридикон нысаниуæджы уæвæг факты сбæлвырдимæ баст административон кондады фаг бæлвырдгæнæнты нæуæвыны тыххæй райгуырды мæй æмæ нымæц сбæлвырд кæныны æнæамалдзинады цауы банысангонд бæрæггæ​нæн​тæ бæлвырд цæуы Гуырдзыстоны юстицийы министры бардзырдæй сфидаргонд фæткæй.  
5. Юридикон нысаниуæджы уæвæг факты сбæлвырд кæнын уагъд цæуы, кæд:   
а) гоймаджы бæрæг рæстæджы æмæ ситуацийы райгуырды юридикон нысаниуæджы уæвæг факты сбæлвырдимæ баст административон кондады нæ бæлвырд кæны гоймаджы ном, мыггаг кæнæ райгуырды датæ (аз); 

б) гоймаджы райгуырды регистрацийы юридикон нысаниуæджы уæвæг факты сбæлвырдимæ баст административон кондады нæ бæлвырд кæны гоймаджы райгуырды регист​ра​цийы æнхъæл​цон датæ, регистриргæнæг орган кæнæ ацы пункты «а» дæлпунктæй æркастгонд иуæй-иу бæрæггæнæн; 

в) гоймаджы бæрæг рæстæджы æмæ ситуацийы амæлæты юридикон нысаниуæджы уæвæг факты сбæлвырдимæ баст административон кондады нæ бæлвырд кæны гоймаджы ном, мыггаг, райгуырды кæнæ амæлæты датæ;
г) гоймаджы амæлæты регистрацийы юридикон нысаниуæджы уæвæг факты сбæлвырдимæ баст административон кондады нæ бæлвырд кæны гоймаджы амæлæты регистрацийы æнхъæл​цон датæ, регистриргæнæг орган кæнæ ацы пункты «в» дæлпунктæй æркастгонд иуæй-иу бæрæггæнæн; 

6. Кæд амæлæг гоймаджы тыххæй юридикон нысаниуæджы уæвæг факты сбæлвыркæнгæйæ уый мыггаг сбæрæг кæнын нæамалдзинад у уыцы аххосагæй, æмæ ацы гоймаджы ныййарджыты мыггаг бæлвырдгонд кæй нæу, аимæ иумæ, ууыл нæй алæвæрд ныцыхуызон официалон документтæ мыгагг бацамындимæ, уæд æмбæстагон актты регистрацийы орган барджын у рахæсса уынаффæ юридикон нысаниуæджы уæвæг факты ацы гоймаджы мыггаг бацамынды æдде сбæлвырды тыххæй.  

7. Кæд æмбæстагон актты регистрацийы орган æнæфаг кæнæ æнæрастыл нымайы æвдисæнты æвдисæндзырды æмæ æндæр бавдыст бæлвырдгæнæнты, уæд уый барджын у нæйы зæгъа юридикон нысаниуæджы уæвæг факты сбæлвырд кæныныл. 
    Статья 96. Административон кондады æрурæд   
1. Кæд æмбæстагон актты регистрацийы органы райдайгæ у административон кондад юридикон нысаниуæджы уæвæг факты сбæлвырды нысанæй æмæ дарддæр рабæрæг, цæмæй ацы факты бæлвырдгæнæн документы æндæр фæткæй райсын  кæнæ сæфт документы сног кæнын æнæамлдзинад у, уæд æмбæстагон актты регистрацийы орган административон кондады æруромы кæцыфæнды стадийыл, цæй тыххæй дæр рахæссы бæлвырдгонд уынаффæ.     
2. Кæд курдиатбавдисæгæн нал ис интерес сбæлвырдкæнинаг юридикон нысаниуæджы уæвæг факты тыххæй, уæд уый барджын у административон кондады кæцыфæнды стадийыл фехъусын кæна æмбæстагон актты регистрацийы органæн æмæ æрдома административон кондады æрурæд. 
3. Æмбæстагон актты регистрацийы орган барджын у нæйы расида административон кондады æрурæдыл, кæд юридикон нысаниуæджы уæвæг факты сбæлвырд кæнын у æхсæнадон интерес кæнæ/та нысаниуæгон у æмбæстагон актты бæрæггæнæнты базæйы æххæстдзинадæн.
    Статья 97. Æмбæстагон акты регистраци юридикон нысаниуæджы уæвæг факты сбæлвырды тыххæй уынаффæйы бындурыл  
Ацы сæрæй æркастгонд юридикон нысаниуæджы уæвæг факты сбæлвырды тыххæй уынаффæйы бындурыл æмбæстагон акты регистрацийы фæтк бæрæггонд цæуы Гуырдзыстоны юстицийы министры бардзырдæй.  
Сæр XIII. Ивгæ æмæ хатдзæгон уагæвæрдтæ 
    Статья 98. Ивгæ уагæвæрдтæ  
1. Ацы закъоны архайын райдыдмæ сарæзт æмбæстагон акты фысты дыууæ экземпляр дæр æмбар юридикон тыхы уæвæг у. Æмбæстагон акты фысты дыууæ экземпляры хæсæн æнæ​мбæ​лонады цауы иуæй-иу экземпляры бæрæггæнæнтæн уæлбар тыхы лæвæрды фарстайы скъуыддзаг кæны æмбæстагон актты регистрацийы орган.  
2. Ацы статьяйы фыццаг пунктæй сфидаргонд фæткæй æмбæстагон акты фысты бæлвыр​дыл нымады æнæамалдзинады цауы барлæвæрд орган цымыдисгæнæг гоймаджы курдиаты бынду​рыл, закъонæй сфидаргонд фæткæй бæлвырд кæны æмбæстагон акты регистрацийы юридикон нысаниуæджы уæвæг факты.   
3. Æмбæстагон актты бæрæггæнæнты электрон базæйы хъахъхъæд, ацы закъоны архайын райдыдмæ сарæзт æмбæстагон акты фысты къопийæн ис ахæм юридикон тых, куыд банысангонд фысты оригиналæн.   
31. 2021 азы 1-аг июнмæ æмбæстагон актты бæрæггæнæнты электрон базæйы уæвæг, æмбæстагон акты фысты бацамынд бæрæггæнæнтæн ис банысангонд фысты оригиналы æмбар юридикон тых. 

4. Кæд закъоны архайынадмæ гоймаг æмкъайады фескъуыды æдде ногæй æмкъайады бацыд, уæд раззаг æмкъайады уæвæг æмкъайты иумæйагон домынæй уыдон æмкъайад урæдыл нымад æрцæудзæн иннæ æмкъайады регистрацийы бонæй.   
5. 2006 азы 30-æм январмæ регистриргонд æмкъайады æмбæстагон акты фыст, кæцыйыл нæй æвдисæнты къухфыст, нымад цæуы бæлвырдыл, кæд уымæ бахаст нæй рæдыд бæрæггæнæнтæ кæнæ/та хæлд нæу æмкъайады регистрацийы æндæр фæтк. 

6. 2009 азы 1-аг сентябрмæ сарæзт æмбæстагон акты фыст, кæцы нæу бæлвырдгонд барлæвæрд гоймаджы къухфыстæй кæнæ/та æмбæлон печатæй, нымад цæуы бæлвырдыл, кæд уымæ бахаст нæй рæдыд бæрæггæнæнтæ кæнæ/та хæлд нæу æмбæстагон акты регистрацийы æндæр фæтктæ. Ацы пункты архайд нæ хæлиу кæны æмбæстагон акты уыцы фыстыл, кæцыйы бæрæг​гæнæнтæй, юридикон нысаниуæджы уæвæг факты сбæлвырд кæныны бындурыл регистриргонд у æмбæстагон акты ног фыст. 

61. 2014 азы 1-аг июнмæ сæххæстгонд номы фæивын нæ арæн кæны ацы закъоны 64-æм статьяйы фыццаг пунктæй æркастгонд фæткæй гоймаджы номы фæивыны бары.   
62. Райгуырды æмбæстагон акты фысты сабийы номы фæивыны кæнæ бараст кæныны, кæцы бæлвырдгонд нæу барлæвæрд гоймаджы къухфыстæй кæнæ/та æмбæлон печатæй, æмбæстагон актты регистрацийы орган закъононыл банымайдзæн, кæд райгуырды æмбæстагон акт 2008 азы онг у регистриргонд æмæ гоймагæн ис райгуырды æвдисæндары кæнæ/та гоймаджы бæлвырдгæнæы документ, се ‘хсæн, фæсарæйнаг бæстæйы æмбæстоны паспорты, фæивд кæнæ барастгонд бæрæггæнæнтимæ (номы ивынады закъонæй банымад).     
63. Ацы закъоны 671 статьяйæ æмæ 68-æм статьяйы 3-аг пункты «а» æмæ «б» дæлпункттæй æркастгонд арæнвæрдтæ нæ хæлиу кæны уыцы цаутыл, кæд домæн разæвæрд у æмбæстагон актты фыстыты æмæ гоймагон бæлвырдгæнæн документты уæвæг æнæмбæлонады скуынæг кæныны домынæй æмæ гоймаджы фæнды уыцы бæрæггæнæнты райсын, кæцытæ уый номыл фæстаг лæвæрд гоймагон бæлвырдгæнæн документты ис бацамынд. 
7. Кæд райгуырды кæнæ амæлæты æмбæстагон акты фысты бацамынд нæу регистрацийы бон æмæ æндæр амалæй уый сбæлвырд кæнæн æнæамалдзинад у, уæд регистрацийы боныл нымад цæуы, амæ гæсгæйæ, сабийы райгуырды кæнæ гоймаджы амæлæты бон (датæ). Ацы фæтк хæлиу кæны ацы закъоны архайынадмæ сарæзт райгуырды æмæ амæлæты æмбæстагон актты фыстытыл.

8. 2012 азы 1-аг февралмæ Гуырдзыстоны фæсарæйнаг хъуыддæгты министр æмæ Гуырдзысто​ны юстицийы министр иумæйагон бардзырдæй бæрæг кæнынц агентады рдыгæй консулон гæсады гоймагæн делегирон барлæвæрды сæххæст кæныны фæтк æмæ делегирады фæлгæттæ (арæнтæ). 

9. 2012 азы 1-аг февралмæ Гуырдзыстоны фæллойады, æнæниздзинады æмæ социалон хъахъхъæды министр æмæ Гуырдзыстоны юстицийы министры иумæйагон бардзырдæй бæрæг кæнынц сабийы райгуырды æмæ гоймаджы амæлæты тыххæй медицинон æвдисæндарты реквизиттæ, уыдон сарæзты æмæ арвитыны фæтктæ. 

10. 2012 азы 1-аг февралмæ Гуырдзыстоны юстицийы министр ифтонг кæны ацы закъонæй æркастгонд нормативон актты рауагъд.  
Гуырдзыстоны 2014 азы 29 майы закъон №2482 - веб-фарс, 29.05.2014аз.
Гуырдзыстоны 2016 азы 15 апрелы закъон №4966 - веб-фарс, 26.04.2016аз.
Гуырдзыстоны 2018 азы 18 апрелы закъон №2149 – веб-фарс, 01.05.2018аз.
Гуырдзыстоны 2021 азы 30 мартъийы закъон №418 – веб-фарс, 13.04.2021аз.
       Статья 981. 2015 азы 1-аг апрелмæ тæрхондоны рдыгæй æнæархайдхъомыл нымад гоймæгтимæ баст барадон регулирад ивгæ периоды   
1. Æмкъайад уагъд нæ цæуы уыцы гоймæгты ‘хсæн, кæцытæй иу уыдзæн 2015 азы 1-аг апрелмæ тæрхондоны рдыгæй æнæархайдхъомыл нымад гоймаг, цалынмæ уый индивидуалон аргълæвæрд нæ уыдзæнис.  
2. Кæд райгуырды регистрацийы моментæн мад у 2015 азы 1-аг апрелмæ тæрхондоны рдыгæй æнæрахайдхъомыл нымад гоймаг æмæ уый индивидуалон аргълæвæрд нæ уыдис, уæд райгуырды æмбæстагон акты фысты мады тыххæй бæрæггæнæнтæ амынд цæуынц райгуырды бæлвырдгæнæн документы бындурыл, фæлæ фыды тыххæй бæрæггæнæнтæ – фыды курдиаты бындурыл. 

3. Фыдиуæг сбæлвырды регистрацийы фæдыл æмбæстагон актты регистрацийы органæн фехъусын кæныны бар, ацы закъоны 32-аг статьяйы фыццаг пункты бацамынд гоймæгты йеддæмæ, ис сабийы фыдæн, кæд саби æнæххæсткарæн у, фæлæ мад у 2015 азы 1-аг апрелмæ тæрхондоны рдыгæй æнæархайдхъомыл нымад гоймаг æмæ уый индивидуалон аргълæвæрд нæма уыдис. 
4. Кæд æххæсткарæн у 2015 азы 1-аг апрелмæ тæрхондоны рдыгæй æнæархайдхъомыл нымад гоймаг æмæ уый индивидуалон аргълæвæрд нæма уыдис, уæд уый тыххæй фыдиуæг сбæлвырды регистраци, афтæ-ма уый мыггагы фæивын уагъд цæуы æрмæст тæрхондоны уынаффæйы бындурыл.  
5. Кæд сабийы фыд у 2015 азы 1-аг апрелмæ тæрхондоны рдыгæй æнæрахайдхъомыл нымад гоймаг æмæ уый индивидуалон аргълæвæрд нæма уыдис, уæд фыдиуæг сбæлвырды регистраци уагъд цæуы æрмæст тæрхондоны уынаффæйы бындурыл. 

6. Уыцы æмкъаимæ, кæцы у 2015 азы 1-аг апрелмæ тæрхондоны рдыгæй æнæрахайдхъомыл нымад гоймаг æмæ кæцыйы индивидуалон аргълæвæрд дæр нæма рцыд, æмкъайады ахицæны регистраци æххæст цæуы, кæд æмкъайты ‘хсæн нæ уæвы дау уыдон иумæйаг æмисбонады адихы тыххæй, æнæархайдхъом æмкъайы пайдайæн алименты бафидыны тыххæй кæнæ иумæйаг сабиты тыххæй. 
7. Уыцы æмкъаимæ, кæцы у 2015 азы 1-аг апрелмæ тæрхондоны рдыгæй æнæрахайд​хъомыл нымад гоймаг æмæ кæцыйы индивидуалон аргълæвæрд дæр  нæма рцыд, æмкъайады ахицæны регистрацийы нæйы зæгъыны бындурты уæвынады басгарынæн æмбæстагон актты регистра​цийы орган æнæархайдхъом æмкъайы æвджидæн фехъусын кæны æмкъайады​ ахицæны тыххæй курдиаты бавдисыны фæдыл æмæ сбæрæг кæны æмбаргæ æмгъуыды фыстæй дзуаппы бавдисынæн. 
8. Ацы статьяйы 7-æм пунктæй æркастгонд дзуаппы бавдисыны æмгъуыд ма хъуамæ уа курдиат балæвæрды бонæй 1 мæйæ фылдæр, кæд 2015 азы 1-аг апрелмæ тæрхондоны рдыгæй æнæрахайдхъомыл нымад æмкъайы æвджиддар Гуырдзыстоны уæвы. 2015 азы 1-аг апрелмæ тæрхондоны рдыгæй æнæрахайдхъомыл нымад æмкъайы æвджиддары æндæр паддзахады уæвыны цауы, банысангонд æмгъуыд ма хъуамæ уа фылдæр курдиат балæвæрды бонæй 6 мæйы.   
9. Кæд уыцы æмкъайы, кæцы у 2015 азы 1-аг апрелмæ тæрхондоны рдыгæй æнæрахайдхъомыл нымад гоймаг æмæ кæцыйы индивидуалон аргълæвæрд дæр нæма рцыд, æвджиддар æмкъайты ‘хсæн ацы статьяйы 6-æм пунктæй æркастгонд дауы нæуæвыны тыххæй курдиат бадæтдзæн кæнæ бæрæггонд æмгъуыдмæ нæ бавдисдзæн фыстæй дзуаппы, уæд æмбæстагон актты регистрацийы орган сæххæст кæндзæн æмкъайады ахицæны регистра​цийы. 

10. Уыцы æмкъаимæ, кæцы у 2015 азы 1-аг апрелмæ тæрхондоны рдыгæй æнæрахайд​хъомыл нымад гоймаг æмæ кæцыйы индивидуалон аргълæвæрд дæр  нæма рцыд, æмкъайады ахицæны регистраци æххæст цæуы ацы статьяйы 7-æм пунктæй æркастгонд дзуаппы райсынæй 2 кусгæ боны æмгъуыдмæ, фæлæ дзуаппы æмбæстагон актты регистрацийы органы рдыгæй сфидаргонд æмгъуыдмæ нæбавдисыны цауы – ацы æмгъуыды аивгъуыдæй 2 кусгæ боны æмгъуыдмæ. 

11. Уыцы æххæсткарæны тыххæй, кæцы у 2015 азы 1-аг апрелмæ тæрхондоны рдыгæй æнæ​архайд​хъомыл нымад гоймаг æмæ кæцыйы индивидуалон аргълæвæрд дæр  нæма рцыд, регистрацион æмбæстагон акты фысты ивынады, бараст кæныны кæнæ/та уæлæмхасæны бахæссын гæнæн ис уый æвджиды курдиаты бындурыл.    

12. Уыцы æххæсткарæны, кæцы у 2015 азы 1-аг апрелмæ тæрхондоны рдыгæй æнæрахайд​хъомыл нымад гоймаг æмæ кæцыйы индивидуалон аргълæвæрд дæр  нæма рцыд, номы кæнæ/та мыггаг фæивын уагъд цæуы уый æвджиды домынæй. 

Гуырдзыстоны 2015 азы 20 мартъийы закъон №3347 - веб-фарс, 31.03.2015аз.
    Статья 982. (Тыхсæфт у)

Гуырдзыстоны 2015 азы 16 декабры закъон №4650 - веб-фарс, 28.12.2015аз.
    Статья 99. Хатдзæгон уагæвæрдтæ  
1. Тыхсæфтыл нымад æрцæуæд Гуырдзыстоны 1998 азы 15-æм декабры закъон «Æмбæста​г​он актты регистрацийы тыххæй» (Гуырдзыстоны закъондæттæн Мацне, №3, 1998 аз, ст. 30).

2. Ацы закъон, ацы закъоны фыццаг – 97-æм статьяты, 98-æм статьяйы фыццаг – 7-æм пун​ктты æмæ 99-æм статьяйы фыццаг пункты йеддæмæ, архайын райдайæд мыхуыры рауагъдæй уайтагъд.

3. Ацы закъоны фыццаг – 97-æм статьятæ, 98-æм статьяйы фыццаг – 7-æм пункттæ æмæ 99-æм статьяйы фыццаг пункт архайын райдайæд 2012 азы 1-аг февралæй.  
Гуырдзыстоны президент 

